
MINUTI

Il-Minuti ta’ Laqgħa Nru. 85 li saret fil-15 ta’ Frar, 2016, ġew konfermati.

THE CHAIR (Onor. Tonio Fenech):  Niskużaw ruħna talli bdejna fit-tard, imma kellna stqarrija ministerjali mill-Prim Ministru dwar il-ftehim Ewropew mal-Ingilterra.

Ngħaddu għat-tieni item fuq l-aġenda.

RAPPORT BIR-RAKKMANDAZZJONIJIET WARA L-ISKRUTINJU MILL-KUMITAT TAL-KUNTRATT MA’ HENLEY AND PARTNERS DWAR L-INDIVIDUAL INVESTOR PROGRAMME

THE CHAIR:  Biex nagħti ftit preambolu qasir, waqt il-laqgħat li dan il-Kumitat kellu dwar dan il-kuntratt kien hemm qbil dwar numru ta’ rakkmandazzjonijiet ta’ kif jista’ proċess jitmexxa aħjar.  Nirringrazzja lir-research officer ta’ dan il-Kumitat, is-Sur Ian Bajada, li b’ċerta paċenzja qara t-transcripts kollha tal-laqgħat u silet ir-rakkmandazzjonijiet li ġbarna f’dan ir-rapport.  Fil-fatt dan ir-rapport joħroġ ħames rakkmandazzjonijiet prinċipali biex tkun iċċarata dejjem aħjar ir-responsabilità tal-proċess, kif isiru ċerti rakkmandazzjonijiet, il-proċess ta’ pubblikazzjoni u aspetti proċedurali ta’ kif il-Kumitat jaħseb li proċess bħal dan jista’ jsir aħjar.  Irrid nenfasizza li l-iskop tal-Public Accounts Committee (PAC) mhuwiex li jkun sempliċement a debating society, u filwaqt li ħafna drabi jkollna r-rakkmandazzjonijiet tal-Awditur Ġenerali li nkunu nistgħu nimxu fuqhom, f’dan il-każ ma kellniex, u allura ħassejna l-ħtieġa li nisiltu dawn ir-rakkmandazzjonijiet li nixtieq li l-Kumitat jaċċetta.  

L-Onor. Bonnici.

ONOR. OWEN BONNICI (Ministru għall-Ġustizzja, Kultura u Gvern Lokali):  Grazzi ħafna, Sur President.  Bħala Gvern aħna nappoġġjaw din l-inizjattiva, jiġifieri li wara li nagħmlu skrutinju ta’ xogħol li jkun għamel il-Gvern, dan il-Kumitat joħroġ rakkmandazzjonijiet għall-posterità biex aħna, bħala Gvern, jew kwalunkwe gvern ieħor li jkun hemm, jitgħallem minnhom.  Kif dejjem ngħid, aħna m’għandniex id-don tal-infallibilità u tajjeb li wieħed jitgħallem minn dak li jkun għamel sabiex inħallu lil ta’ warajna dokumenti li jagħtu rakkmandazzjonijiet dwar kif wieħed jista’ jtejjeb l-operat tiegħu.  Li rrid ngħid però hu li l-fatt li qegħdin naqblu ma’ dan ir-rapport li għamel is-Sur Ian Bajada, ma jfissirx li hija xi kundanna lejn il-proċess; assolutament mhuwiex il-każ, m’aħniex qed nitkellmu dwar kundanni lejn il-proċess, imma qed nitkellmu dwar fejn nistgħu ntejbu b’mod ġenerali għall-futur fl-operat tal-Gvern.  Biex nikkonkludi ngħid li naqbel li jkun hemm dan it-tip ta’ eżerċizzji li jgħinu biex ikun hemm governanza aħjar.  Fil-fatt irrid nissottolinja li dan l-eżerċizzju huwa dak li hu, jiġifieri mhuwiex xi kundanna lejn il-proċess jew xi statement politiku, imma huwa metodu ta’ kif aħna nistgħu nitgħallmu mix-xogħol li sar, sabiex dejjem intejbu l-governanza.

Sur President, jien għandi xi emendi żgħar għar-rapport, stilistiċi iktar minn kull ħaġa oħra, u se nressaqhom.   

Fil-faċċata ta’ quddiem, it-tielet titlu għandu jiġi jaqra hekk:  “Rapport u rakkmandazzjonijiet ta’ prattiċi tajbin dwar l-għoti ta’ konċessjonijiet ta’ servizz pubbliku”.  Dan għax naħseb li dawn ir-rakkmandazzjonijiet japplikaw għal kull għotja, mhux għal dan il-każ biss.  Dwar dan jidher li qed naqblu.

It-tieni emenda hija li f’paġna 3, fil-paragrafu intitolat “ir-responsabilità tal-proċess”, minflok il-kelma “jirrispettaw” li hemm fl-aħħar linja għandha tidħol il-kelma “jirregolaw” għax naħseb li hemm prinċipji li huma tassattivi for good governance.  

Emenda oħra hija li f’paġna 3, fil-paragrafu intitolat “L-awtorità li tirrikkmanda jekk kuntratt għandux jingħata permess ta’ konċessjoni”, minflok il-kliem “l-parir tal-Avukat Ġenerali” għandhom jidħlu l-kliem “l-parir legali tal-Avukat Ġenerali”.

F’paġna 3 wkoll, fil-paragrafu intitolat “Pubblikazzjoni tal-avviż dwar is-sejħa għall-offerti”, qabel il-kliem “L-Awtorità Kontrattwali jista’ jkollha wkoll l-obbligu” għandu jidħol il-kliem “Minn April 2016”. Naħseb li meta nkiteb id-dokument kienet għadha mhijiex ċara, imma issa hemm  cut off date ċara – l-Awditur jgħallimni – li minn April 2016 ‘l quddiem, jekk jinqabeż ċertu ammont, irid jidher fil-ġurnal tal-Unjoni Ewropea.  Fil-fatt din aħna ilna nagħmluha.  

Dwar rakkmandazzjoni numru 5 hawn is-suġġeriment li kemm jista’ jkun fl-appell, dak li jkun jingħata dritt li mhux biss jikteb l-appell bil-kitba, imma anke jmur quddiem il-bord tal-appell u jiddefendih bil-vuċi.  Jien ma nsibx diffikultà li tkun hekk, però ħafna qrati barranin qed jimxu fuq il-paper proceedings; dawk li jagħtu opportunità li apparti l-kitba titkellem ukoll, saru eċċezzjonijiet.  Forsi nistgħu nagħmluha li l-kumitat għandu jara jekk jagħtix dak id-dritt.  Għax hawnhekk donnu li meta taqrah tifhem li appellant għandu dritt li over and above il-kitba jidher u jgħid xi ħaġa viva voce.  Jien naħseb li hemm ċerti każijiet fejn ma naħsibx li jkun hemm għalfejn isir dan għax il-paper proceedings huma biżżejjed.

THE CHAIR:  Nistgħu nżidu l-kliem “jekk ikun hemm talba lill-kumitat biex jinstema’”.  Jista’ jkun li min jagħmel is-sottomissjoni ma jitlobx.  

ONOR. OWEN BONNICI:  Nistgħu nagħmluha hekk:  Fl-aħħar paragrafu ta’ paġna 4, wara l-kliem “min jappella minn deċiżjoni jkollu l-opportunità li”, għandu jidħol il-kliem “jitlob li”.

THE CHAIR:  Jiġifieri b’hekk jista’ jkun hemm raġuni għalfejn il-kumitat jirrifjuta, imma almenu jkollu d-dritt li jitlob għax nafu li mhux obbligu legali li bilfors isir hekk.  

ONOR. OWEN BONNICI:  Għax jekk jitlob għandu dritt jirrifjuta.  

THE CHAIR:  Hekk hu.  Jekk ikun hemm raġunijiet ulterjuri, il-kumitat jkun jista’ jgħid li ma jistax jilqa’ t-talba.  Naf li hija issue fejn m’hemmx obbligu legali, però jista’ jkun hemm każ partikolari fejn il-kumitat jaċċetta u ma tistax teskludi dan.  

ONOR. OWEN BONNICI:  Sur President, jien diġà għaddejt dan ir-rapport lil nies oħrajn biex jaqrawh u jitgħallmu minnu, b’mod speċjali ir-rakkmandazzjoni dwar id-declaration of interest, li naħseb li hija validissima.

THE CHAIR:  Fil-fatt naħseb li hija waħda mill-iktar rakkmandazzjonijiet importanti.  Ngħaddi issa biex inpoġġi r-rapport għall-vot.  Dawk favur?  (Onor. Membri: Aye)  Dawk kontra?  Agreed.  

Il-Kumitat qabel mar-rapport, kif emendat, b’mod unanimu. 

THE CHAIR:  Nissuġġerixxi li jsiru l-korrezzjonijiet, imbagħad intellgħuh fuq il-website tal-Parlament u anke jitpoġġa fuq il-Mejda tal-Kamra.

Nistgħu issa ngħaddu għall-item li jmiss fuq l-aġenda.

REPORT BY THE AUDITOR GENERAL – PUBLIC ACCOUNTS 2014: ANALYSIS OF THE FINANCIAL REPORT 2014

THE CHAIR:  Nibda billi nitlob lill-Awditur Ġenerali u lill-istaff tiegħu sabiex jingħaqdu magħna madwar il-Mejda.

Is-Sur Anthony C. Mifsud, Awditur Ġenerali u s-Sinj. Vanessa Tonna, Assistent Awditur Ġenerali, ħadu posthom madwar il-Mejda.

THE CHAIR:  Ir-rapport ovvjament huwa wieħed estensiv ħafna u mhijiex l-intenzjoni tal-Kumitat li joqgħod jidħol fih linja linja peress li jkopri diversi aspetti differenti.  Forsi l-iktar parti li tinteressa lill-Membri hija dik dwar l-assets u l-liabilities.  Irrid ngħid li kien hemm parti interessanti dwar il-proċess tal-public debt innifsu li naħseb li kienet informattiva ħafna.  Hemm ukoll il-parti tal-kontinġenzi, li żgur li hija l-materja l-iktar li tinteressa lill-Kumitat.  

Nitlob issa lill-uffiċjali tal-Ministeru għall-Finanzi sabiex ukoll jingħaqdu magħna madwar il-Mejda.

Is-Sur Alfred Camilleri, Segretarju Permanenti fil-Ministeru għall-Finanzi, is-Sur Noel Camilleri, Direttur Ġenerali fid-Dipartiment tat-Teżor, is-Sur Mark Borg, Direttur Ġenerali, Budget Affairs, is-Sur Michael Zammit Munro, Direttur fid-Dipartiment tat-Teżor, u s-Sur Stefano Manicolo, Director, Debt Management Directorate, fid-Dipartiment tat-Teżor, ħadu posthom madwar il-Mejda.

THE CHAIR:  Fl-ewwel parti tar-rapport innifsu hemm il-qbil ta’ dħul u ħruġ tal-Gvern għas-sena 2014, fejn tidher li bħala dħul kien wieħed tajjeb għax qabeż il-baġit milli kien varjat, però imbagħad fl-istess ħin joħroġ li d-dħul iktar li kellna ntnefaq xorta f’nefqiet ikbar, jiġifieri l-Gvern effettivament ġie l-Parlament biex jitlob supplimentary estimates li qabżu l-€200 miljun.  Xtaqt nistaqsi lill-Ministeru għall-Finanzi jekk ħassewx li kien ikun opportun li ladarba d-dħul kien daqshekk aħjar, kellux imur iktar biex innaqqsu d-defecit jew kellhiex tittieħed id-deċiżjoni li nżommu d-defecit kif inhu, u minflok nonfqu iktar.  

IS-SUR ALFRED CAMILLERI (Segretarju Permanenti fil-Ministeru għall-Finanzi):  Sur President, il-mistoqsija jew kumment li għadek kif għamilt huwa dejjem diskutibbli.  Bħalma taf, gvern ikollu l-programm tiegħu u jrid jiżnu kontra l-miri finanzjarji li jkun jixtieq jilħaq għas-sena under reference.  Mela allura għandek it-twettieq tal-programm tal-gvern u l-miri finanzjarji.  Il-miri finanzjarji għas-sena 2014 ilħaqnihom, imma kontrihom ried jitwettaq il-programm ta’ ħidma tal-Gvern u allura n-nefqa li kien hemm marret kontra l-programm tal-Gvern.  Issa l-Gvern jista’ jgħid li se jieħu d-deċiżjoni li jekk ikollu dħul aħjar, ikompli jikkonsolida u jnaqqas iktar, dik hija deċiżjoni ta’ policy.  U l-policy hija waħda: konsolidament b’ċertu mod u manjiera li ma joħloqx skossi fl-ekonomija.  U naħseb li dak huwa rifless hawnhekk.

THE CHAIR:  Però kien hemm numru ta’ nefqiet, pereżempju mill-Ministeru għas-Saħħa f’allowances u overtime, fejn kien hemm fondi addizzjonali ta’ €10 miljuni.  Dan ma jindikax li kien hemm nuqqas ta’ ippjanar baġitarju għalihom?  Wieħed jista’ jistma minn sena għal sena l-allowances fil-ministeri differenti.  Allura x’kien li wassal għal varjazzjoni daqshekk kbira minn dak li kien budgeted għal dak li effettivament irriżulta fl-aħħar tas-sena?

IS-SUR MARK BORG (Direttur Ġenerali, Budget Affairs):  Fil-baġit li ppreparajna għall-2014 kien hemm allokazzjoni, fost l-oħrajn, għas-salarji, allowances u overtime.

THE CHAIR:  Jien semmejt il-Ministeru għas-Saħħa imma fil-fatt hemm anke l-Ministeru għall-Edukazzjoni u x-Xogħol u ministeri oħra fejn din ġrat.

IS-SUR MARK BORG:  Hekk hu.  Jiġri li matul is-sena jkun hemm talbiet ta’ reklutaġġ iktar milli fil-fatt ikun hemm maħsub fil-baġit.  Fil-proċess, li jsir huwa li jekk l-ekonomija tkun qed turi sinjali li d-dħul jista’ jkollu titjib minn dak li kien previst fil-baġit, għax l-ekonomija tkun se tikber iktar milli previst, jew inkella t-trend tar-revenue tkun sejra aħjar milli previst, issir approvazzjoni għar-reklutaġġ li nkunu nistgħu inlaħħqu miegħu filwaqt li nżommu l-mira fiskali over all.  Sintendi, reklutaġġ ta’ aktar nies għandu impatt fuq l-allowances u l-overtime.

THE CHAIR:  Però l-voti huma 16 – allowances, u 17 – overtime.

IS-SUR MARK BORG:  Hekk hu.

THE CHAIR:  Mela għaliex qed issemmi r-reklutaġġ?  Jiġifieri l-allowances żdiedu għax żdied ir-reklutaġġ?

IS-SUR MARK BORG:  Parti mir-raġuni hija għalhekk.

THE CHAIR:  Allura għaliex ma deheritx varjanza ikbar fl-ammont totali tal-pagi li tħallsu?

IS-SUR MARK BORG:  Fil-fatt żdiedet.  Naħseb li l-lista li hemm fir-rapport mhijiex kompleta.

THE CHAIR:  L-Awditur qal li kien qed isemmi dawk il-figuri kollha li qabżu l-€1 miljun.  Imma €6 miljuni hija daqsxejn aktar minn €1 miljun!

IS-SUR MARK BORG:  Is-salarji żdiedu b’ €6.7 miljun, l-allowances żdiedu b’€9.7 miljun, u l-overtime żdied b’€2.8 miljun.  Id-€9.4 miljun fil-każ tal-Ministeru għas-Saħħa tirriferi għall-mediċini.  Jiġifieri kien hemm żieda over all ta’ 8.2% mal-baġit approvat.

THE CHAIR:  Jiġifieri bħala varjazzjoni fil-pagi, allowances u overtime fil-Ministeru għas-Saħħa kien hemm kważi €20 miljun.  Qed nifhem sew?  

IS-SUR MARK BORG:  €18 miljun.  

THE CHAIR:  U meta qed ngħidu li kien hemm żieda ta’ €11 miljun fil-qasam tal-mediċini, x’kienu?  Kienu mediċini ġodda jew qtajna l-arretrati?

IS-SUR MARK BORG:  Iż-żieda fin-nefqa li hemm ikkwotata fir-rapport hija misluta mill-estimi supplimentari għall-2014.  Iż-żieda attwali fil-mediċini kienet ta’ €9.4 miljun.  Din marret biex l-ewwel nett inżammet l-istess figura ta’ kredituri li bdejna biha s-sena – fil-bidu tas-sena kien hemm €24 miljun fi kredituri u spiċċajna s-sena b’dak l-ammont –  u anke biex jitnaqqas l-ammont ta’ mediċini out of stock.  

THE CHAIR:  Rimarki?  L-Onor. Mario de Marco.

ONOR. MARIO DE MARCO:  Jekk wieħed iħares lejn il-varjanza tat-tax revenue li hemm imsemmija f’paġna 20 jara li hemm varjanza sostanzjali ta’ €84 miljun.  Jekk imbagħad inħarsu lejn x’kienu r-reasons for variations insibu hekk:

“The increase in Income Tax stems mainly from enhanced enforcement and in line with economic activity.”.
Fil-fatt kemm minnha ġejja minn enhanced enforcement u ġabra ta’ arretrati ta’ taxxa dovuta?

IS-SUR ALFRED CAMILLERI:  Biex naslu għaċ-ċifra naħseb li rridu naqsmuha.  Aħna kull sena nagħmlu eżerċizzju ta’ enforcement u fl-2014 tajna miri lid-dipartimenti li għandhom l-arretrati, u issa qiegħda tidħol b’mod statutorju permezz tal-Fiscal Responsability Act.  Fil-preparazzjoni għall-baġit, li nagħmlu hu li naraw il-bilanċi ta’ arrears li hemm fid-dipartimenti tal-Gvern, nippruvaw naslu għal stima ta’ arretrati li hija realisable, fis-sens li jekk nagħmlu effort inkunu nistgħu niġbruhom, niġru warajhom u nirrapurtaw fuqhom fir-rapporti li nagħmlu, dak ta’ nofs is-sena u dak annwali, skont il-Fiscal Responsability Act.  Fl-2004 din is-sistema kienet in place u ġieli ppruvajniha fis-snin ta’ qabel ukoll.  Jiġifieri hemm il-parti li hija l-ġirja wara l-arretrati, u l-parti li ġejja mill-enhanced economic activity.  

THE CHAIR:  Ma jidhirx li hawn iktar domandi dwar id-dħul u n-nefqa għalhekk nistgħu ngħaddu għall-parti li titkellem dwar l-assets u l-liabilities.  

Jekk wieħed iħares lejn l-istatements of assets and liabilities jinnota li x-shareholding tal-Gvern żdied minn €500 miljun għal €721 miljun.  Jien qed nassumi li dawn primarjament huma l-€200 miljun investiment f’Enemalta p.l.c.  F’paġna 31 tar-rapport hemm dan il-kumment:

“In the Statement of Other Investments published in FR 2013, the Government of Malta reported an investment in the then Enemalta Corporation amounting to €342,850,080. During 2014, this was absorbed by the new investment in Enemalta p.l.c. of €200 million  Ordinary A shares of €1 each, fully paid up.”.

Jiġifieri hemm kambjament minn Enemalta Corporation għal Enemalta p.l.c.  L-ammont minn €342 miljun niżel għal €200 miljun.  Jista’ l-Awditur jispjegalna ftit kif qed tirrifletti ruħha eżattament fit-tabella?  Qabel kienet f’xi klassifikazzjoni differenti?  

Is-Sur Noel Camilleri.

IS-SUR NOEL CAMILLERI (Direttur Ġenerali fid-Dipartiment tat-Teżor):  Sfortunatament m’għandix eżattament il-breakdown tagħha.

THE CHAIR:  Jien ma tantx fhimtha l-frażi.  L-Awditur għandu t-tabella fil-workings tiegħu?  Is-Sinj. Vanessa Tonna.

IS-SINJ. VANESSA TONNA (Assistent Awditur Ġenerali):  Le, lanqas aħna min-naħa tagħna m’għandna l-breakdown ta’ dan l-ammont hawnhekk.

THE CHAIR:  Mela nħalluha ftit pendenti u fil-kas nirrappurtaw iktar tard dwarha.

M’iniex se noqgħod nidħol fuq kull loan imsemmija, però forsi tajjeb li wieħed jinnota l-loan tal-Airmalta.  Sal-2014 jidher li kien għad hemm il-loan ta’ €52 miljun.  Jekk niftakar sew, iktar ‘il quddiem hemm li l-intenzjoni tal-Gvern kienet li fl-2015 din tiġi converted f’shares, fejn imbagħad ikun ingħata l-ammont kollu.  Jiġifieri dak kollu li l-Gvern kellu jagħti lill-Airmalta qiegħed f’share capital.  

IS-SUR MARK BORG:  Ingħataw €40 miljun fl-2014 u €12 miljun fl-2015.

THE CHAIR:  Allura f’dan l-istadju, is-sitwazzjoni finanzjarja tal-Airmalta hija tali li din qed terġa’ tiġi dipendenti fuq il-Gvern, jew ma jirriżultax li se jkun hemm bżonn finanzjament addizzjonali?

IS-SUR ALFRED CAMILLERI:  Dwar is-sitwazzjoni tal-Airmalta u x’se jiġri għal quddiem, m’aħniex f’pożizzjoni li nirrisponduha hawnhekk għax m’għandniex id-dettalji.  L-aħjar ħaġa tkun li jiġu mistiedna d-diriġenti tal-Airmalta u jirrispondu huma.

THE CHAIR:  Imma s’issa ma kellkomx talbiet għal finanzjament addizzjonali mill-ammont li effettivament ingħata.
IS-SUR ALFRED CAMILLERI: Le.  

THE CHAIR:  Dwar il-European Stability Mechanism (ESM), l-ammont ta’ flus li kellna nagħmlu pledging tagħhom, kollha ġew pledged jew għad jonqos xi outstanding items?  Hawnhekk kien hawn il-fifth instalment.

IS-SUR ALFRED CAMILLERI: Inti għandek il-called-in capital u l-callable.  Li ġara hu li għajtu parti mill-callable biex isaħħu l-kapital tal-ESM u jżommuha fil-massimu ta’ credit rating ta’ triple A.  

THE CHAIR:  Kien ukoll hemm xi investimenti ġodda.  F’paġna 33 hemm riferenza għal investimenti ġodda.  Tistgħu tispjegawlna x’kienet l-intenzjoni tal-Gvern dwar it-twaqqif ta’ dawn l-entitajiet ġodda u x’qed jagħmlu dawn illum?

IS-SUR NOEL CAMILLERI:  Minn hawnhekk li nista’ ngħidilkom huwa li dawn huma investimenti li ma sarux direttament mit-Teżor, imma saru mill-Malta Government Investments Limited (MGI).  Għaldaqstant ma tantx nista’ nagħtik informazzjoni għalxiex ġew imwaqqfa.  Normalment li jiġri hu li jirrappurtawlna x’investimenti kien hemm ġodda, u aħna min-naħa tagħna nirrappurtawhom u ndaħħluhom mal-assi tal-Gvern, però mhuwiex il-kompitu tagħna li naraw għalxiex saru dawn l-investimenti.

THE CHAIR:  Imma ġeneralment, qabel l-MGI tidħol f’investimenti tal-Gvern trid issir proċedura.

IS-SUR NOEL CAMILLERI:  Iva, imma mhux mat-Teżor.  Li jagħmel it-Teżor huwa li jirrapporta l-assi, fis-sens li kull sena tintbagħtilna return bl-investimenti ġodda u l-movimenti fl-investimenti li jkollhom, u aħna, min-naħa tagħna, nirrappurtawhom fl-accounts tal-Gvern.  Però bħala kumpaniji as such, ma nistax nagħtik dettalji dwar għalxiex infetħu.

THE CHAIR:  Wara tabella 9 li hemm f’paġna 33 hemm din in-nota:

“It is to be noted that indirect investments at year-end, as reported by Treasury, amounting to €16,349,729, do not tally with MGI aggregate balances reported, standing at €16,327,354. The difference of €22,375 between Treasury’s and MGI’s records warrants mostly of an investment of €22,362 in Topwear Ltd that is not reported on MGI records, this being an investment made from Government funds by the former Malta Development Corporation.”.

X’tgħidilna fuq dan l-investiment, u x’qed jiġri dwaru?  Għalija tidher qisha an outstanding item.

IS-SUR NOEL CAMILLERI:  Dwar l-investiment innifsu m’hemmx xi ngħidu.  Aħna nagħmlu reconciliation bejn dak li jagħtu lilna...  Aħna għandna internal policy li qabel ma jiġu struck off mill-Malta Financial Services Authority (MFSA) ma nneħħuhomx mill-accounts tagħna.  Jista’ jagħti l-kas li l-MGI jkunu neħħewhom għax ma jkunx għadu investiment u allura ġew litteralment written off, u aħna min-naħa tagħna nkunu għadna nuruhom.  Bħal dawn id-differenzi jkun hemm kull sena minħabba dan it-tip ta’ reporting differenti bejn iż-żewġ entitajiet.  Li nippruvaw nagħmlu hu li kemm jista’ jkun inqarrbuhom lejn xulxin u naraw għalfejn hemm id-differenza.  Min-naħa tagħna, qabel ma jiġu struck off min-naħa tal-MFSA, ma nneħħuhomx minn fuq il-kotba.

THE CHAIR:  Tkun saret kommunikazzjoni mal-Ministeru għall-Finanzi u jkun hemm qbil dwar jekk Topwear Ltd. kellhiex tiġi struck off? Tingħata informazzjoni għalfejn tkun ittieħdet din id-deċiżjoni?

IS-SUR NOEL CAMILLERI:  Jekk ġiet struck off mill-MFSA...

THE CHAIR:  Imma xi ħadd qabel ikun ħa deċiżjoni li jibda jagħmel likwidazzjoni.    

IS-SUR NOEL CAMILLERI:  Li l-kumpanija tmur in liquidation...  (Interruzzjonijiet)  Din ta’ Topwear Ltd. naħseb li hija ta’ żmien is-snin sebgħin.  Tkun jew marret in liquidation...  Normlament aħna nibqgħu nuruha until it is struck off, mentri l-MGI jgħidu li m’hemmx iktar tama li l-kumpanija se terġa’ tqum fuq saqajha, u jneħħuha.  Jiġifieri d-diskrepanzi normalment ikunu ta’ dak it-tip, ma jkollniex diskrepanzi enormi fil-kotba tagħna bejn dak li jirrappurtaw huma u dak li nkunu qegħdin nirrappurtaw aħna.  

THE CHAIR:  Fil-parti dwar il-Movements in ‘Other Investments’ hemm l-istess kumment li kien hemm f’ta’ Enemalta.  Personalment jien għadni ma fhimtx il-kumment x’inhu u forsi l-Awditur jista’ jgħidilna eżattament x’qed jirrapporta.  Qisu qed jagħti l-impressjoni li ammont ta’ €342 miljun ġie assorbit f’€200 miljun.  Hekk jinftiehem dak li hawn miktub.  Jiġifieri kien hemm ammont li ġie written off?  

IS-SINJ. VANESSA TONNA:  Bħala uffiċċju aħna għamilna rikonċiljazzjoni kif minn €342 miljun ġie għal €200 miljun, però sfortunatament ma ġibniex id-dokumentazzjoni magħna hawnhekk.  It-tabella hija lesta l-uffiċċju, fil-kas kemm ngħadduha lill-Kumitat.  

THE CHAIR:  Hemm imbagħad il-loan tal-iskola Mariam Al Batool li fiha jattendu studenti Musulmani.  Niftakar x’kienu ċ-ċirkostanzi dwar id-deċiżjoni li ttieħdet, però llum, għadha pendenti din il-loan?  

IS-SUR ALFRED CAMILLERI:  Iva, dik il-loan għadha pendenti.  

THE CHAIR:  Kien hemm xi diskussjonijiet dwarha?  

IS-SUR ALFRED CAMILLERI:  Mhux min-naħa tal-Ministeru għall-Finanzi.  

THE CHAIR:  Il-Ministeru tiegħek jikkordina mal-Ministeru għall-Edukazzjoni fuq l-ammont?  

IS-SUR ALFRED CAMILLERI:  Hemmhekk trid tittieħed policy decision dwar the way forward, però nafu x’inhuma l-commitments hemmhekk.  

THE CHAIR:  Però ma żdeditx.  

IS-SUR ALFRED CAMILLERI:  Le, għadha kif kienet.  

THE CHAIR:  F’tabella 11 fejn hemm il-lista tal-outstanding advances, jidher li hemm numru ta’ advances li ilhom jakkumulaw żmien u ma ġewx riżolti u hemm ukoll ammonti li suppost qed jidħlu, però mhumiex qed jidħlu.  Fost l-oħrajn hemm il-kwestjonijiet relatati mal-foundations li ngħataw loan biex jixtru xi shares fl-entitajiet.  Forsi wieħed jista’ jispjega għalxiex ingħataw dawn il-loans?  Jidher li hemm tal-Bank of Valletta, tal-GO u tal-Mid-Med Bank.  Dawn se jiġu xi darba mħallsa lura?  

IS-SUR MARK BORG:  It-tlieta li huma ħarġu meta seħħet il-privatizzazzjoni tagħhom sabiex l-impjegati jkunu jistgħu jieħdu sehem mill-ownership permezz ta’ dawn it-tliet fondazzjonijiet.  

THE CHAIR:  Jiġifieri l-Gvern sellef lill-fondazzjonijiet biex inxtraw l-ishma mill-impjegati?  Qed nipprova nifhem storikament x’kien ġara.  

IS-SUR MARK BORG:  Hekk hu, dan is-self ingħata biex inxtraw l-ishma mingħand l-impjegati through l-fondazzjoni.  Dawn kellhom jiġu mħallsa lura.  

THE CHAIR:  Imma kif se jiġu mħallsa lura?  

IS-SUR MARK BORG:  Fil-każ tal-Mid-Med Bank kien hemm moratorium ta’ 15-il sena u l-loan se tibda titħallas lura fl-2018.  Fil-każ tal-BOV qiegħda titħallas lura diġà – fil-fatt jekk tħares lejn il-bilanċ tas-sena l-oħra tara li kien aktar – u fil-każ tal-Maltacom għaddejjin diskussjonijiet biex naraw kif se titħallas lura l-loan.  

THE CHAIR:  Għax ma kenitx qed titħallas.  

IS-SUR MARK BORG:  Le, imma l-BOV qed iħallsuha u l-Mid-Med Bank se jibda jħallasha fl-2018.  

THE CHAIR:  L-Onor. Farrugia.  

ONOR. JOE FARRUGIA: Tista’ tispjega fuq tal-Verdala, jekk jogħġbok?  

IS-SUR MARK BORG:  Tal-Verdala wkoll hija antika.  Meta kienet inxtrat il-Verdala Hotel kienet ingħatat loan, però hemm xi kwestjonijiet legali.  Aħna nibagħtu reminders b’mod regolari, darba jew darbtejn fis-sena, lill-Malta Enterprise (ME) li ħadet over il-loans tal-Malta Development Corporation (MDC), però r-risposta dejjem tkun li hemm kwestjonijiet legali u għad hemm xi issues li m’hemmx qbil dwarhom.

THE CHAIR:  Jidhirli li hemm kawża l-qorti biex ME terġa’ tieħu lura l-art li kienet għaddiet biex suppost sar proġett.  

Immorru issa fuq l-ammonti li hemm taħt il-Ministerial Departmental Bank Accounts.  Il-Gvern jidher li f’ċerti postijiet għandu numru ta’ bank accounts.  L-iktar ħaġa preokkupanti li rajt kienet fir-raba’ kumment li għamel l-Awditur Ġenerali f’paġna 41 fejn qal:  

“Moreover, NAO noted that a number of foreign bank account statements for the year ended 31 December 2014, in aggregate amounting to €4,271,959, pertaining to the Ministry for Foreign Affairs, were not made available to Treasury.”. 

Minħabba f’hekk l-Awditur ma setax ikun jaf il-vera pożizzjoni ta’ dawn l-ammonti.  Il-mistoqsija tiegħi hi:  X’sistema ta’ kontroll għandna fuq dawn il-bank accounts?  Qegħdin isiru bank reconciliations?  Meta l-Awditur jitlob għall-istatements u ma jingħatawlux l-impressjoni tiegħi hija li mhux biss m’għandniex l-istatements imma lanqas għandna bank reconciliation statements.  U n-nefqa li qegħdin nitkellmu fuqha hawnhekk m’hijiex żgħira.  Jista’ l-Ministeru għall-Finanzi jgħidilna x’qed jagħmel dwar din is-sitwazzjoni?  

IS-SUR NOEL CAMILLERI:  Normalment li jiġri huwa li l-bank accounts niġbruhom darba fis-sena, u f’dan il-każ partikolari li qed jirrapporta l-Awditur, ċerti bank accounts li kellhom il-Ministeru għall-Affarijiet Barranin ma kenux ġew irrapportati lilna fil-ħin.  

THE CHAIR:  Imma mhux biss ma tawhomx lilkom imma lanqas tawhom lill-Awditur għax fir-rapport hawn li “this Office was not in a position to vouch such statements with the Return.”.  

IS-SINJ. VANESSA TONNA:  Aħna l-informazzjoni niġbruha mingħand it-Teżor.  Forsi hawnhekk tistaqsuni kif allura wasalna għall-bilanċi.  Fil-fatt it-Teżor kien infurmat dwar il-closing balance tal-accounts, però l-bank statements ma ngħatawx.  

THE CHAIR:  Allura x’qed jistenna l-Awditur fis-sitwazzjoni?  Kuntenti bis-sitwazzjoni?

IS-SINJ. VANESSA TONNA:  Ovvjament li le għax kieku ma konniex nikkummentaw.  Il-basic control ta’ kull bank account huwa li ssir rikonċiljazzjoni tiegħu u jiġu analizzati d-differenzi ta’ bejn il-cash u…  

THE CHAIR:  Aħna nafu jekk effettivament ir-rikonċiljazzjonijiet humiex isiru?  

IS-SUR NOEL CAMILLERI:  Ir-rikonċiljazzjonijiet ma nagħmluhomx aħna, li nagħmlu aħna huwa li niġbru l-bilanċi fl-aħħar tas-sena u nippretendu li l-bilanċi li jiġu rrappurtati lilna jkunu jaqblu mal-istatements li għandhom huma, jiġifieri jiġu backed bi statements.  

IS-SUR MICHAEL ZAMMIT MUNRO (Direttur fid-Dipartiment tat-Teżor):  Li ġara kien li waqt l-audit kienu bagħtu summary tal-bilanċi kollha imma l-actual statements bdew deħlin wara li sar l-audit.  

ONOR. ANTOINE BORG:  Xi kemm hemm bank accounts li l-istatements tagħhom…  

THE CHAIR:  Nassumi li ta’ kull ambaxxata.  

IS-SUR NOEL CAMILLERI:  Għal dak li huwa l-Ministeru għall-Affarijiet Barranin, kull ambaxxata għandha l-bank accounts  tagħha.  

ONOR. ANTOINE BORG:  U dawn baqgħu ma sarux available sad-data tal-pubblikazzjoni tar-rapport tal-Awditur, jew ma komplejtux issegwuhom?  

IS-SUR NOEL CAMILLERI:  Le, imbagħad waslu.

ONOR. ANTOINE BORG:  Jiġifieri waslu wara li sar l-audit?  U rrikonċiljatuhom?  

IS-SUR NOEL CAMILLERI:  Ir-rikonċiljazzjonijiet ma nagħmluhomx aħna, jagħmilhom id-dipartiment, imma s-sottomissjoni tal-bank statement li jaqbel mal-bilanċ li jkun tana hu, ovvjament għandu jkun hemmhekk.  

THE CHAIR:  Jidhirli li f’mistoqsija parlamentari qamet il-kwestjoni li mhux is-sottomissjonijiet kollha kienu qed jidħlu qabel ma jsiru ċerti pagamenti fl-entitajiet.  Il-Ministeru għall-Finanzi x’viżibilità għandu dwar kemm qed jinżamm il-framework ta’ proċedura madwar dawn l-accounts bil-mod kif suppost?  Meta jkun hemm indikazzjonijiet li r-rikonċiljazzjonijiet qed jaslu tard, ħafna drabi tibda tindikali li hemm problema akbar milli sempliċement ma waslux il-bank reconciliations.  X’inhi s-sitwazzjoni?  Il-Ministeru għall-Finanzi kemm hu kunfidenti li jgħid li l-proċeduri li qed jiġu addottati mill-Ministeru għall-Affarijiet Barranin fuq il-kontabilità tal-kontijiet bankarji fid-diversi ambaxxati, huma kif suppost?  Xi ħaġa bħal din tmexxikom biex tagħmlu iktar mistoqsijiet biex taraw li proċeduralment l-affarijiet qed jinżammu kif suppost?  

IS-SUR MICHAEL ZAMMIT MUNRO: Li ġara kien li the actual bank statement verification ma saritx at the end of the year mill-Awditur għax l-istatements waslu tard.  Meta daħlu l-istatements ikkonfermajna li l-bilanċi huma tajbin.  Jiġifieri l-istatements taw konfort li l-bilanċi huma tajbin, kulma kien hemm kienet a timing issue.  

THE CHAIR:  Wara li daħlu, intom bħala Ministeru għall-Finanzi, tkunu vverifikajtuhom?  

IS-SUR MICHAEL ZAMMIT MUNRO:  Dażgur.  Dan huwa parti minn proċess kbir fejn kull bank account ta’ kull dipartiment jidħol u jiġi vverifikat mal-bank statement.  Fil-każ tal-Ministeru għall-Affarijiet Barranin, għax huma każ partikolari minħabba li huma barranin, ma daħlux mal-oħrajn imma daħlu tard, però xorta ġew verifikati kif suppost.  

THE CHAIR:  Jiena konxju – u issa qed niftakar fejn kienet issemmiet; kont għamilt mistoqsija parlamentari fuq is-sistema tal-imprest accounts – li suppost skont il-proċedura ma jgħaddux flus lill-imprest jekk ma jkunux daħlu r-returns, però jidher li diversi ambaxxati ma jkunux bagħtu r-returns, jgħaddu x-xhur u l-imprest xorta jiġi replenished biex ikunu jistgħu jsiru l-pagamenti.  Issa jien nifhem li l-ambaxxata ma tistax tieqaf, imma jekk hemm regola, xi ħadd irid jara li r-regola qed tiġi osservata u mhux tiġi qisha njorata u ma jiġri xejn dwarha!  Huwa mod li taqbeż id-deadline b’xahar u mod ieħor li taqbżu b’sitt xhur u r-rikonċiljazzjoni tibqa’ ma ssirx.  Dan juri li l-problema hija iktar milli sempliċement m’għamilniex il-bank reconciliations imma jista’ jkun li hemm flaw fil-proċess kollu, ta’ timeliness u anke li aktar ma jgħaddi żmien, ir-reconciliation aktar jibda jsir diffiċli.  Nifhem li t-Teżor jgħidli li din mhijiex problema tiegħu għax hu ma jagħmilx reconciliatons, però quddiemi hawn il-Ministeru għall-Finanzi li għandu responsabilitajiet ulterjuri minn dik li hija  l-governanza finanzjarja tal-Gvern.  U għalhekk jien qed immur lil hinn minn sempliċement rikonċiljazzjoni għax jista’ jkun li r-rikonċiljazzjoni hija korretta.  

IS-SUR NOEL CAMILLERI:  Il-mission accounts suppost li jaħdmu eżattament kif qed tgħid inti, jiġifieri mis-sistema stess hemm kontrolli biex qabel ma l-imprest accounts jibagħtu r-rendikont tagħhom għandna, ma jkunux jistgħu jibagħtu għal li jmiss, però xorta jkun hemm id-dewmien.  Dan li ġara f’dan il-każ partikolari huwa proprju li ma kienx hemm l-istatements to verify il-bilanċi, imma s-sistema minnha nnifisha, sakemm il-missions jibagħtu l-accounts tagħhom u jiddaħħlu fis-sistema, ma tħallikx tibgħat l-imprest li jmiss.  Jiġifieri jekk tkun bdejt b’€20,000, qabel ma terġa’ tibgħat għal €20,000 oħra, trid tagħti rendikont għall-€20,000 ta’ qabel. 

THE CHAIR:  Ma nafx kemm jiġri hekk għax fir-risposta għad-domanda parlamentari li għamilt jien jingħad li r-returns mhux kollha kienu on time, jiġifieri ma jistax ikun li ma kellhomx flus. 

IS-SUR NOEL CAMILLERI:  F’liema sens, on time?  

THE CHAIR:  Il-mistoqsija parlamentari kienet telenka d-diversi ambaxxati li kienu tard fir-returns tagħhom u tgħid anke kemm kienu tard, però meta lill-Ministru tistaqsih x’qed jiġri bil-flus, jgħidlek li ma jistax iħallihom mingħajr flus.  Jiġifieri somehow qed ikun hemm override tas-sistema.  Jekk qed tgħidli li s-sistema xorta qed toħroġ il-flus meta suppost ma toħroġx jekk ir-return ma tkunx daħlet, m’iniex daqshekk konvint li l-control feature tas-sistema qed jaħdem, jew inkella hemm xi mod li jista’ jiġi overridden by a superior authority, li jista’ jkun is-Segretarju Permanenti, li jgħid li jridu jintbagħtu xorta.  

IS-SUR NOEL CAMILLERI:  Li nista’ ngħidlek hu li hemm eċċezzjonijiet, bħal pereżempju fuq il-ħlas tar-renta li titħallas darba, jiġifieri fuq il-fixed costs li jkollhom l-ambaxxati, imma mill-bqija, bħala operat hemm l-imprest account u sakemm l-ambaxxati jibagħtu l-accounts tagħhom u jiġu mdaħħlin fis-sistema, is-sistema ma tħallikx terġa’ tibgħat imprest ieħor.  

IS-SUR ALFRED CAMILLERI:  Jien naħseb li qabel ma niġġeneralizzaw irridu naraw il-każijiet individwali għax nassumi – u hawnhekk nitkellem subject to correction – li dan ma ġarax hekk b’mod ġenerali, għax kif nafu, jista’ jkun hemm ambaxxati li jkollhom diffikultajiet iktar minn oħrajn.  Għandna ambaxxati fejn minħabba s-sitwazzjoni politika, jew inkella minħabba restrizzjonijiet oħra li jista’ jkun hemm fil-pajjiżi li qegħdin fihom, għandhom ċerti diffikultajiet.  Jiġifieri naħseb li jekk nidħlu fil-każijiet individwali nkunu nistgħu nispjegaw b’mod aħjar; jekk tridu nistgħu naraw x’kienet l-issue partikolari u naraw jekk il-problemi li kien hemm kenux b’mod ġenerali, li jien nemmen li ma kenux.  L-imprest accounts tal-ambaxxati dejjem ikunu l-aħħar li jingħalqu min-naħa tal-Gvern anke meta niġu għar-rikonċiljazzjoni.  Kif taf, f’dan iż-żmien jibda l-proċess tar-rikonċiljazzjoni tas-sena finanzjarja u l-imprest accounts tal-ambaxxati dejjem jaslu l-aħħar u l-probabilità hi li jekk niċċekkjaw bħalissa, insibu li hemm ċerti ambaxxati li jkunu f’sitwazzjoni ftit aktar diffikultuża – mhux mil-lat finanzjarju imma minħabba ċerti problemi politiċi jew minħabba restrizzjonijiet oħra li jista’ jkun hemm – biex wieħed jagħmel dawn l-affarijiet.  Jien nemmen li filwaqt li huwa importanti li wieħed jara li r-regoli qegħdin jiġu osservati, fl-istess ħin kultant jinqalgħu ċerti ċirkostanzi u kontinġenzi fejn bilfors irid ikun hemm ċerta flessibilità għax inkella ma taħdimx.  U għandna ambaxxati f’ċerti nħawi tad-dinja li għandhom diffikultajiet.  

ONOR. ANTOINE BORG:  Jien ma tantx fhimt l-aħħar paragrafu li hemm fir-rapport; id-differenza bejn it-€394 miljun u t-€325 miljun, qed naraha ftit materjali.  Dik id-differenza għalfejn tirriżulta?  Għax ma jkunux parti mill-major bank acounts?  

IS-SUR NOEL CAMILLERI:  Sfortunatament ma tantx nistgħu nirrisponduk aħna.  Li nista’ nissopponi hu li hija metodoloġija differenti li tintuża min-naħa tan-National Statistics Office (NSO) fejn ma jdaħlux l-accounts kollha.  Nista’ nagħti eżempju.  Ċerti accounts ma jitteħdux in konsiderazzjoni mill-NSO għall-financial accounts tagħhom għall-fatt li jiġu trattati differenti in accordance to ESA95.  Pereżempju, fil-financial accounts F2, qed jinkludu €60 miljun li hija l-euro currency li normalment neħduh mad-dejn, jiġifieri l-munita, il-liability.  Dak aħna ma neħduhx.  

ONOR. ANTOINE BORG:  Jien qed nistaqsi li ma jmurx din tkun qiegħda timpinġi fuq il-completeness  tad-data tagħkom jew vice versa.  

IS-SUR NOEL CAMILLERI:  Imma jekk tinnota, in-naħa tagħhom hija inqas min-naħa tagħna.  

ONOR. ANTOINE BORG:  Imma jekk hemm natura mhux rikonċiljata tista’ tkun vice versa any time.  

IS-SUR NOEL CAMILLERI:  Aħna nafu liema huma l-accounts li ma jeħdux huma, imma ma nafx ngħidlek għalfejn.  Li naf ngħidlek hu li għandna metodoloġija differenti.    

THE CHAIR:  Forsi s-Sur Camilleri jista’ jgħidilna aħjar peress li qabel kellu l-kappell tal-NSO.  

IS-SUR ALFRED CAMILLERI:  Jien nixtieq hawnhekk nagħmel suġġeriment biex għal quddiem nippruvaw ma nħaltux flimkien l-ESA accounting għal fini ta’ statistika u l-cash accounting għal fini ta’ Teżor.  Dawn huma żewġ affarijiet, li għalkemm huma related, huma inkompattibbli, fis-sens li dawn mhumiex fuq l-istess bażi.  Jeżisti manwal tal-Eurostat, maqbul bejn il-pajjiżi membri, dwar l-economic accounting.  Li jsir huwa li d-data cash based, flimkien ma’ data oħra accrual based jinbidlu f’data li hija ESA based.  Hawnhekk qed nagħtu l-impressjoni, forsi inadvertently, li qegħdin nitkellmu fuq xi ħaġa li hija mibnija fuq l-istess bażi, meta fil-fatt mhijiex.  Jiġifieri dan mhuwiex il-commercial accounting li intom, Onorevoli, imdorrijjin bih.  Fil-fatt, ħafna mill-accountants mhux neċessarjament jifhmu bl-eżatt is-sistema tal-ESA li tintuża għal fini ta’ statistika, anzi kultant jarawha xi ftit stramba.  Li hemm żgur huwa a bridge table, jiġifieri għal kull ċifra li l-NSO jibdlu minn cash basis għal fini ta’ statistika, hemm proċess, li huwa subject to audit mill-Eurostat.  Jiġifieri fil-każ ta’ din iċ-ċifra żgur li hemm bridge table li tispjega kif ġiet u kif waslu għaliha.  Is-suġġeriment tiegħi huwa li għal quddiem dawn it-tip ta’ compilations, ESA based u cash based għal fini ta’ Teżor, jiġu separati biex ma jkunx hemm dan it-tfixkil.  

THE CHAIR:  Jien naqbel miegħek dwar dan il-kumment għax dejjem tinħoloq din il-konfużjoni. Fil-fatt, naħseb li għandna l-istess problema fuq l-istatement of liabilities u l-general government sector debt li meta tarahom taħseb li total liabilities għandek €5.4 miljun, imma meta mbagħad tara l-general government sector debt tara li mhuwiex l-istess ammont għax il-kumpilazzjoni tagħhom qed tidħol f’affarijiet differenti.  Allura jien naqbel mas-Segretarju Permanenti meta qed jgħid li dan ir-rapport għandu jieqaf fuq l-aspetti finanzjarji u ma jippruvax iqabbel mal-istatistika tal-ESA95 għajr li jkun hemm rikonċiljazzjoni.  U jien jidhirli li fil-baġit ikun hemm tabella li tirrikonċilja l-konsolidat ma’ dak li jiġi rrapportat għall-ESA95, u fl-opinjoni tiegħi, hija l-korrettezza ta’ dik, li trid tiġi vverifikata.  Mill-bqija trid toqgħod toħloq rikonċiljazzjoni f’kull waħda biex toqgħod tgħid li qegħdin tajjeb.  

IS-SUR ALFRED CAMILLERI:  Li jista’ jsir jekk dan ir-rapport irid jidħol f’dawn l-affarijiet hu li tinħoloq sezzjoni oħra li tiddilja biss ma’ data abbażi tal-ESA; titlaq mit-tabella li jkun hemm fid-Diskors tal-Baġit li tinkludi l-miri tal-Gvern ESA based, tħares lejn ir-rapporti li joħorġu għal skop ta’ Fiscal Responsability Act, u tħares ukoll lejn id-data tal-NSO li hija kompletament ESA based.  Imma trid tkun separata għax jekk inħalltu kollox f’borma waħda naħseb li ma noħorġux minnha d-diskussjoni.  

THE CHAIR:  Naqbel miegħek, imma l-liġi tpoġġi obbligi fuq l-NAO fuqhiex jirrapporta?    

IS-SINJ. VANESSA TONNA:  Le, din aktar kienet bħala additional infomation li ħassejna li kellna npoġġu. Napprezza l-kumment tas-Segretarju Permanenti u se neħduh on board.

THE CHAIR:  Naħseb tajjeb li jkun hemm diskussjoni dwar dan għax fir-realtà anke pubblikament qegħdin nispiċċaw inħawdu lin-nies għax kull meta toħroġ l-istatistika tad-dejn tal-Gvern tkun cash based accounting imbagħad toħroġ dik li tkun accrual based u seasonally adjusted.  Anke meta kont Ministru għall-Finanzi jien kont nistaqsi lili nnifsi kif nistgħu nispjegaw lin-nies li tliet xhur ilu d-dejn deher “hemm fuq”, issa reġa’ niżel “hawn isfel”, imbagħad jerġa’ jitla’ “hemm fuq”.  L-appell tiegħi, anke għall-Uffiċċju Nazzjonali tal-Istatistika, hu li rridu niddeċiedu fuq liema statistika rridu nibdew nitkellmu mhux nippubblikaw ta’ kull xahar li tkun cash based, imbagħad noħorġu dik ta’ kull xahar li tkun bis-seasonally adjusted.  

IS-SUR ALFRED CAMILLERI:  Issa hawnhekk irridu noqogħdu attenti għax illum permezz tal-EU Six Pack, l-NSO għandhom obbligu – qed ngħid dan subject to correction però persważ li huwa hekk – li kull xahar jippubblikaw l-istatistika cash based.  Jiġifieri filwaqt li huwa veru li bejniethom  iż-żewġ rapporti jistgħu joħolqu lok ta’ taħwid, speċjalment għal min mhux daqshekk midħla ta’ dawn l-affarijiet, hemm obbligu legali għax it-transazzjoni li joħorġu kull xahar tagħtik indikazzjoni tajba ta’ fejn inkunu sejrin.  

THE CHAIR:  Tajjeb. Xtaqt issa nistaqsi għalfejn hemm differenza fit-treasury bills li jidhru f’tabelli 13 u 15.  Veru li d-differenza hija żgħira imma xtaqt inkun naf għalfejn teżisti.  

IS-SINJ. VANESSA TONNA:  Għax waħda hija s-central government u l-oħra hija l-general government.  

IS-SUR STEFANO MANICOLO (Director, Debt Management Directorate fid-Dipartiment tat-Teżor): L-ammonti li hemm f’tabella 13 huma dawk tal-imgħax li jrid jitħallas.  Aħna nkunu qegħdin nissellfu b’ċertu ammont u l-ammont niġbruh inqas, imma imbagħad inħallsu l-ammont nominali sħiħ.  (Interruzzjonijiet)  L-imgħax fl-2014 kien dak li hemm imniżżel u bħalissa qegħdin  nissellfu bin-negative interest.  

THE CHAIR:  Issa se mmur fuq is-self innifsu.  Ovvjament hemm proċess dwar kif jiġu deċiżi r-rati tal-interessi u fir-rapport hemm diversi kummenti dwar dan il-proċess, anke fil-parti fejn jitkellem dwar ċerti riskji, u jitqajjmu numru ta’ riskji u kunsiderazzjonijiet li jridu jittieħdu meta tiġi deċiża r-rata tal-interess.  Jien nifhem li jkun hemm proċess ta’ konsultazzjoni mal-market players u nifhem ukoll li wieħed irid iħares lejn ix-short-term  u l-long-term u l-proċess sħiħ ta’ kif dan qiegħed jitħaddem.  Ir-rapport jelenka bħala wieħed mir-riskji, il-fatt li jista’ jkun li ma tiġborx biżżejjed finanzjament, u għalhekk issir id-diskussjoni man-numru ta’ players.  Però wisq nibża’ – u ma nafx jekk din hijiex qed toħroġ hawnhekk – li waqt li għall-istituzzjonijiet finanzjarji li huma dawk li jimlew il-gap...  Jekk ir-retailer, jiġifieri l-investitur iż-żgħir, ma jidħolx għall-istocks tal-Gvern, ħafna drabi jidħol il-player il-kbir, jiġifieri l-istituzzjonijiet finanzjarji, għax fir-realtà, ir-rata tal-interessi li tkun qed tiġi offruta fl-istocks tal-Gvern ta’ Malta, imqabbla ma’ ħafna rati oħrajn li hemm bħalissa fis-swieq fuq livell internazzjonali, xorta hija waħda tajba, żgur aħjar min-negative interest li jista’ jagħtihom, speċjalment lill-banek, il-Bank Ċentrali.  Huwa stat ta’ fatt li l-Gvern m’għandux kontroll fuq dak li qed jagħtu l-banek għax huma pjuttost immexxija mill-European Central Bank (ECB), u jekk dan ipoġġilhom ir-rata tal-imgħaxx baxxa, huma mhux se jagħmluha ħafna iktar għolja.  Però tradizzjonalment f’pajjiżna, l-istocks tal-Gvern, ħafna drabi kien imur għalihom – u kienet ħaġa tajba – l-investitur iż-żgħir għax kien l-iktar post safe fejn dan ipoġġi flusu f’pajjiżna.  Fil-klima ta’ interessi verament baxxi – fil-fatt anke r-rapport jgħid “record low” u fir-realtà komplew jonqsu; jekk wieħed iħares lejn l-istocks dak iż-żmien jara li konna qed nitkellmu fuq 3% u 4% mentri issa qed nitkellmu fuq 2.5% – ir-rapport jindika li qed jonqsu s-subscriptions  li qed jiġu mill-investituri ż-żgħar.  

Ovvjament it-Teżor se jirrisponduni b’mod tekniku u jgħiduli li huma kejlu u raw li se jiġbruhom il-€150 miljun jew il-€200 miljun li se toħroġ għal trench partikolari.  Però r-rapport jgħid ukoll li l-ikbar post fejn investitur Malti għandu fejn jinvesti huwa l-istocks tal-Gvern, u jien nemmen li min jiddeċiedi dwar ir-rata għandu responsabilità ikbar milli sempliċement jara li se jiġbor dak kollu li għandu bżonn, għax ir-riskju hu li jekk l-istocks tal-Gvern ma jkunux ta’ interess għall-investitur iż-żgħir, inkunu qed inħallulu ftit wisq options fl-ekonomija tagħna fejn jista’ jitfa’ flusu, bir-riskju li flusna jmorru barra l-pajjiż minflok ma nżommu r-rata pożittiva ħafna li għandna fid-dejn tal-Gvern, li aktar minn 95% huwa dejn lokali.  Kif nafu, wieħed mill-fatturi prinċipali għalfejn Malta ma ntlaqtitx mill-kriżi  finanzjarja li kienet qamet madwarna kien li l-Gvern mhuwiex midjun ma’ pajjiżi oħra imma huwa midjun mal-poplu tiegħu.  U dment li l-poplu jżomm il-fiduċja fil-Gvern – m’iniex qed nitkellem fuq livell politiku – li dan se jħallas lura d-dejn tiegħu,  allura ma jinkwetax.  U nafu li tradizzjonalment in-nies ma jinkwetawx.  

Inkwetajt ftit ukoll għax iktar ‘il quddiem isir kumment li l-Gvern qiegħed jipprepara ruħu għall-possibilità li jekk ma jiġborx li għandu bżonn jiġbor minn pajjiżna, jibda jissellef fuq livell internazzjonali.  Aktar ‘il quddiem, fir-risk evaluation li saret kien hemm il-kumment...  (Interruzzjonijiet)  Aħjar jekk m’għandkomx dik l-intenzjoni għax neħħejtuli preokkupazzjoni.  L-argument tiegħi huwa sempliċi u ċioè, jekk meta l-Gvern jiffissa r-rata tal-interessi għandux jagħti aktar konsiderazzjoni mhux biss lejn il-ħtieġa li jiġbor –  ovvjament il-Gvern għandu oġġettiv li kemm jista’ jkun iżomm ir-rati tal-interessi baxxi ħalli l-cost fil-baġit ikun baxx kemm jista’ jkun – imma anke lejn l-element tar-responsabilità dwar l-istocks u kif dawn jolqtu l-popolazzjoni in ġenerali li bħalissa ma tantx għandha fejn tinvesti.

IS-SUR NOEL CAMILLERI:  L-ewwel nett nirringrazzjak, Mr Chairman.  Li nista’ ngħid hu li l-Gvern għadu bl-istess policy li kellu qabel, fis-sens li jagħti l-preferenza lir-retail sector.  Jiġifieri l-general public ikollu l-ewwel preferenza għall-bonds li noħorġu aħna.  Li kieku kellna nimxu strettament bil-cost, ikun jaqblilna nirkantawhom kollha lill-istituzzjonijiet finanzjarji u b’hekk il-Gvern joħroġ b’ħafna irħas.  Jiġifieri li rrid ngħid hu li fl-istrateġija globali aħna għandna bżonn kemm lir-retail kif ukoll lill-wholesale, u l-istrumenti li noffru, ħafna drabi jkunu intiżi għat-tnejn li huma, l-ewwel tingħata preferenza lir-retail, imbagħad li jibqa’ jiġu auctioned off mal-wholesale sector, jiġifieri l-banek u l-istituzzjonijiet finanzjarji.  Jiġifieri l-policy għadha l-istess.  

Għall-kumment tiegħek dwar jekk aħniex sejrin barra rrid ngħid li aħna ma nixtequx immorru barra, jiġifieri m’għandna l-ebda intenzjoni li noħorġu bonds in the Pan European market, at least fiċ-ċirkostanzi preżenti.  Fil-fatt, il-liġi kif inhi bħalissa lanqas tagħtina l-vires li nistgħu noħorġu...  (Interruzzjonijiet)  Iva, naħseb li l-Gvern għandu jkollu l-possibilità li jekk irid ikun jista’ joħroġ, imma l-istrateġija li għandna bħalissa hija li nibqgħu nisfruttaw id-domestic market.  Bħala domanda jidher li għad hemm, kemm mis-settur tar-retail, jiġifieri mill-general public, kif ukoll mis-settur tal-wholesale.  

THE CHAIR:  Però innotajtu jekk id-domanda mir-retail, a proporzjon li kienet tkun fis-snin preċedenti, hijiex qiegħda fl-istess livell jew jekk hijiex qed tonqos?

IS-SUR STEFANO MANICOLO:  Naħseb li d-domanda tinsab fl-istess ilma, fis-sens li fl-2014 kellna żewġ issues li kienu meħudin kollha mir-retail u prattikament....  Fil-verità aħna għandna  bżonn liż-żewġ...
 
THE CHAIR:  Fl-2014 konna għadna qed nitkellmu fuq 4.45% u 4.3%, però  illum qegħdin nitkellmu fuq ħafna inqas.  

IS-SUR STEFANO MANICOLO:  Imma l-ekonomija globali għandha l-effett tagħha u r-rati huma bbażati fuq is-suq sekondarju, jiġifieri jekk is-suq sekondarju qed jagħti dawk ir-rati, bl-ebda mod ma tista’ tagħti aktar għax imbagħad se jeffettwak fil-prezz.  Tista’ pereżempju tagħti rata ta’ 3%, imma mbagħad il-prezz se jkun hemm premium  abbinat miegħu.  Jiġifieri jekk tagħti rati aktar għoljin...

THE CHAIR:  Mhux bilfors li titlob il-premium, trid tiddeċiedi li tagħmel hekk.

IS-SUR STEFANO MANICALO:  Le, bilfors trid titlob premium għax inkella se jkun hemm distortion fis-suq sekondarju; tixtri u tmur fis-suq sekondarju mill-ewwel u tagħmel profitt.  

THE CHAIR:  Ma jfissirx li ma naqbilx li hemm bżonn ftit distortion.

IS-SUR ALFRED CAMILLERI:  Biss hawnhekk irrid ngħid li ma jfissirx li m’aħniex konxji jew inkella m’hemmx diskussjoni attiva ħafna interna fuq il-ħtieġa li nibbilanċjaw li nagħtu lill-investituri ż-żgħar tagħna – dan huwa, biex ngħid hekk, is-suq tagħhom – rati kemm jista’ ikun tajbin, u l-ħtieġa li niġbru dak li għandna niġbru, flimkien mar-realtajiet tas-suq.  Din id-diskussjoni tinsab għaddejja b’mod attiv ħafna.
THE CHAIR:  Jien naf kif jaħdem il-mekkaniżmu u m’iniex qed ngħidilkom biex tbiddluh, imma naħseb li huwa żball li ngħidu li għax dejjem isir “hekk”, jew għax barra jsir “hekk”, aħna neċessarjament irridu nagħmlu “hekk”.  L-ekonomija tagħna hija ftit iktar differenti, għandha l-aspetti partikolari tagħha u r-riskji tagħna dejjem huma... Naturalment m’aħniex se naslu għall-konklużjoni u m’aħniex se nissettjaw ir-rata hawnhekk; dan mhuwiex ir-rwol tal-PAC, ir-rwol tal-PAC hu biss li jiddiskuti, imbagħad il-policy maker jiddeċiedi.  Jien nemmen li bir-rati baxxi kif inhuma llum...  Ħalli mmur pass lura.  Ovvjament nafu li r-rati huma determinati mid-deċiżjoni li jieħu l-ECB u dik timpatta s-suq kollu.  Issa jien wieħed minn dawk li naħseb li kif qed tiġi mħaddma l-politika bħalissa mill-ECB hija kompletament żbaljata; li nixtru l-karti ta’ kulħadd at any price f’mument ta’ kriżi nifhimha, imma li ssir in-norma naħseb it is a very dangerous way of going forward, però dik jiddiskutiha l-Gvernatur tal-Bank Ċentrali tagħna ma’ Mario Draghi.  Però fir-realtà, fis-suq Malti mhijiex biss ir-rata tal-Bank Ċentrali li tinfluwenza r-rati l-oħrajn, imma hija wkoll ir-rata tal-istocks tal-Gvern għax dan huwa dominant in the market u allura għandu a price indication.  Jien nemmen li fl-ekonomija tagħna a too low a rate toħloq perikli fit-tul għax il-flus ta’ pajjiżna, jew se jmorru barra, jew se jmorru kollha fil-proprjetà, u diġà għandna wisq minnhom hemm u dan joħolqilna problemi long-term.   Allura jien nemmen li f’dawn iċ-ċirkostanzi l-Gvern għandu jistudja u jikkunsidra rata ogħla, irrispettivament minn kemm intom, it-tekniċi, tgħidulu li 2.5% hija biżżejjed biex jiġbor li għandu bżonn.  Dan għaliex hu jrid jikkumpensa realtajiet oħra ekonomiċi li jista’ jkollhom impatt itwal fit-tul fihom.  Naturalment dik mhijiex deċiżjoni tagħkom imma hija tal-policy maker, u allura naħseb li s-Segretarju Permanenti, li fir-responsabilità tiegħu għandu li jrid jagħti l-pariri ekonomiċi lill-ministru tiegħu, għandu jiddiskutiha miegħu, u mhux jgħid lili jekk għandix raġun jew le, għax hawnhekk m’aħniex qegħdin biex nieħdu r-raġun imma biex nagħmlu diskussjoni aktar wiesgħa.  Jien m’iniex qed nipprova nikkritika l-policy preżenti, imma naħseb li trid issir evalwazzjoni akbar tar-rata u tar-responsabilità fl-ekonomija iktar wiesgħa kollha għax jekk hi tkun iktar ogħla, ir-realtà hi...  Aħna nafu li r-rati ta’ interessi tal-banek tagħna huma għoljin għax jibqgħu jinsistu li r-riskji tagħhom huma li huma, però nafu li r-rati tad-depożitanti huma baxxi mal-art b’tali mod li n-nies jgħidulek li lanqas jafu għalfejn għandhom iżommu l-flus tagħhom aktar fil-bank.  Jiġifieri there is a distortion in the market u jien nemmen li rata ta’ stocks iktar għolja mill-Gvern tista’ tgħin biex it realigns the local economy and influences also the banking sector in this sort of fashion.    Però again, this is something to be discussed, m’għandix ir-risposti kollha, imma naħseb li bħala Gvern – u aħna nemmnu mhux fl-ekonomija tas-suq biss, imma nemmnu f’ekonomija soċjali; iż-żewġ partiti jitkellmu dwar dan – irid jieħu into consideration dan l-aspett u mhux biss nużaw il-mekkaniżmu sempliċi ta’ li dment li xi ħaġa tinxtara allura nħallu dak il-prezz.  

IS-SUR STEFANO MANICALO:  Aħna nimxu mar-rati li jippubblika l-Bank Ċentrali.

THE CHAIR: Jien qed nifhem il-mekkaniżmu u m’iniex nikkontestah.

IS-SUR ALFRED CAMILLERI:  Mr Chairman, jien nifhem u napprezza l-argument tiegħek.  Li nista’ ngħid hu li din it-tip ta’ diskussjoni internament fuq livell ta’ policy qiegħda ssir u ovvjament id-deċiżjonijiet jittieħdu.  Aħna niltaqgħu b’mod regolari mal-Public Debt Management Advisory Board, issir dik id-diskussjoni u qegħdin nifformulaw ideat u pożizzjonijiet li mbagħad irridu naġġornaw bihom lill-policy maker. Imma definittivament ngħid li napprezzaw din id-diskussjoni u nista’ nassigurak li qiegħda ssir diskussjoni simili b’mod attiv.

THE CHAIR:  Tajjeb.  F’paġna 48 hemm rapportat fuq id-dejn tal-Greċja.  Tistgħu tagħtuna ftit rendikont dwar is-sitwazzjoni fejn hi sal-lum, rigward l-ammont?   Qed isir il-kumment li filwaqt li l-Greċja kienet miexja mal-programm, ma kenitx miexja biżżejjed.  Tistgħu tgħidulna kemm pajjiżna huwa espost għad-dejn tal-Greċja u jekk l-ammont żdiedx aktar minn dakinhar?

IS-SUR ALFRED CAMILLERI:  Le, l-ammont ma żdiedx għax ovvjament il-Greċja mbagħad daħlet fi programm ieħor li ġie ffinanzjat mill-ESM u allura d-djun bilaterali ġew iffriżati fl-istat li kienu.  

THE CHAIR:  Ir-rapport, f’paġna 50, juri ftit preokkupazzjoni dwar il-maturities u  li jista’ ikun ninqabdu f’perjodi fejn ikollna ħafna iktar xi rridu nitolbu minn dak li jista’ jkun jiflaħ is-suq.  Kif qed tippruvaw tilqgħu għall-maturitajiet li qegħdin taraw ġejjin quddiemkom?  

IS-SUR NOEL CAMILLERI:  L-istrateġija tagħna matul dawn l-aħħar sitt snin kienet li kemm jista’ jkun inkabbru what we call “the weighted average maturity”.  Jekk  inħarsu lejha kif inhi hawnhekk, fuq sena waħda, naraw dawk il-persentaġġi, imma jekk inħarsu lejn kif kienet id-duration tal-portfolio tagħna, naraw li dan kien qiegħed dejjem jiżdied; fl-2010, the average weighted maturity was 6.6 years, u fl-2015 kien 8.8 years.  

THE CHAIR:  Jiġifieri qed jirnexxielna nestenduh.  

IS-SUR NOEL CAMILLERI: Qed jirnexxielna li l-average weighted maturity inkabbruh.

THE CHAIR:  U għandna xi target fejn irridu naslu?

IS-SUR NOEL CAMILLERI:  F’market bħal tal-lum huwa diffiċili ħafna li tagħmel xi target għax għandek żewġ kurrenti differenti; taf li l-istrateġija tal-istituzzjonijiet hija li jinvestu f’paper li mhijiex daqshekk twila, u fl-istess ħin trid kemm jista’ jkun ittawwal id-duration tiegħek.   Jiġifieri under these circumstances it’s difficult.  Forsi nistgħu nagħtu eżempju ta’ xi pajjiżi.

IS-SUR STEFANO MANICALO:  Pereżempju, l-Amerka fl-2014 kienet madwar 5.7 years, meta aħna konna qegħdin 8.6 years, u l-Ġermanja qegħdin 6.5 years meta aħna qegħdin 8.6 years, jiġifieri bħala maturity, tagħna hija itwal mill-medja ta’ pajjiżi oħrajn.   Dan jiddependi ħafna mid-domanda li jkun hemm fis-suq, fis-sens li inutli toffri stock li ma jkunx hemm interess għalih.  F’dawn it-tip ta’ rati fejn ikunu baxxi, ikun worth it li tagħmel arranġament kemm jista’ jkun fit-tul, imma mbagħad trid tara wkoll fejn ikun hemm domanda u x’domanda jkun hemm.  

IS-SUR NOEL CAMILLERI:  Jiġifieri trid tara l-appetite tal-investituri x’inhu; trid tipprova tirrikonċilja fejn trid tasal mal-appetite li hemm fis-suq.  U dak hu li qed nippruvaw nagħmlu.

THE CHAIR:  Proprju fuq din, l-Awditur f’paġna 54 jirrikkmanda li jsir Medium Term Debt Management Strategy.  Jidher li hemm diskussjonijiet dwar dan, imma qed naraw xi punt meta jibda jkollna formalment strateġija?  Ma jfissirx li ma kontux qed tippjanaw, anzi naf li qegħdin tippjanaw, imma bħal dejjem, strateġija mhux biss tiktibha u tagħmel ċerti miri...

IS-SUR ALFRED CAMILLERI:  Hawnhekk irrid nirrimarka li r-rapporti li qegħdin jiġu mħejjija – dawk li qegħdin jirrapportaw dwar il-mid-year report u l-end of year report – ai termini tal-Fiscal Responsibility Act, diġà jinkludu dan.  Fil-fatt dawn diġà ġew imqiegħda fuq il-Mejda tal-Kamra.

THE CHAIR: Jiġifieri fl-aħħar wieħed li tqiegħed għandna a Debt Management Strategy? 

IS-SUR ALFRED CAMILLERI:  Fid-draft plan ikun hemm indikazzjoni tagħha.  Dik hija waħda mir-requirements tal-Fiscal Responsibility Act.    

THE CHAIR:  Jien m’għandix dubju li hemm strateġija,  imma, bħal dejjem, idealment strateġija tkun miktuba.  

IS-SUR STEFANO MANICOLO:  Fil-liġi kif inhi drafted hemm li jrid ikun hemm din it-tip ta’ strateġija miktuba, però sal-lum isiru diversi diskussjonijiet matul is-sena, anke qabel isiru l-issues; inkunu qegħdin insegwu x’qed jiġri anke fis-swieq internazzjonali.  

THE CHAIR:  Fuq responsibilities and accountability tissemma l-issue tal-code of conduct  u l-conflict of interest rules u tgħidu li se titressaq leġiżlazzjoni fil-Parlament.  Hemm ħtieġa li tkun leġiżlazzjoni biex tiddefinixxi code of conduct?  Jiġifieri hemm għalfejn nistennew li ssir liġi?

IS-SUR NOEL CAMILLERI:  As such, meta qed ngħidu leġiżlazzjoni  bażikament hija l-code of conduct tas-Servizz Pubbliku li huwa parti mill-Public Administration Act.  Jgħid ukoll li hemm dipartimenti partikolari li jista’ jkollhom code of conduct tagħhom.  Issa aħna kellna suġġeriment anke mill-Commonwealth Secretariat li qalulna li veru li qegħdin insegwu best practice, imma jekk irridu verament insegwu best practice, allura we might as well have a code of conduct għall-impjegati tad-debt management office, and I think it’s fair enough.  Nista’ ngħidlek li l-code of conduct lest, imma ovvjament irridu nippubblikawh wara li niddiskutuh internament.

THE CHAIR:  Jiġifieri m’intomx se toqogħdu tistennew liġi.

IS-SUR NOEL CAMILLERI:  Le, kif qiegħda hawnhekk naħseb li...

THE CHAIR:  Għax hawnhekk ingħatajna l-impressjoni li it is to be enacted in Parliament.

IS-SUR NOEL CAMILLERI:  Anke l-liġi li qed nippruvaw naġġornaw u li għandna d-draft tagħha, issemmi l-code of conduct, imma bħalissa nistgħu  naqbdu u nagħmluh il-code of conduct, għax hemm il-Public Administration Act li jgħid li jistgħu jsiru codes of conduct f’dipartimenti differenti.  Issa we need to follow best practice f’debt management, DMOs oħrajn għandhom code of conduct u allura għedna li we might as well have a code of conduct għall-impjegati tagħna.  

THE CHAIR:  Dwar dak li hemm f’paġna 58 rigward l-information technology system, nifhem li meta qed jintqal “manual” ifisser li qed jinżammu fuq spreadsheets.  Jidher li intom qed tgħidu li hija l-intenzjoni li bħala dipartiment tmorru għal sistema elettronika.  Fiex wasaltu fiha?  

IS-SUR NOEL CAMILLERI:  Meta nitkellmu fuq treasury management systems qed nitkellmu fuq big money.  Barra minn Malta rajna sistemi simili u huma very, very expensive.  M’iniex qed ngħid li m’għandux ikun hemm...

THE CHAIR:  Għax ovvjament huma modules ħafna drabi għal investimenti li ma tantx nidħlu fihom aħna. 

IS-SUR NOEL CAMILLERI:  Eżattament.  Jiġifieri biex nixtru sistema li tiswa l-miljuni biex tuża “daqshekk” minnha ma nafx kemm hu worth it.  

THE CHAIR:  Jien naqbel miegħek għax tkun qisek qed tixtri Rolls Royce biex tuża Mini Minor, imma ma tistax pereżempju tixtri l-modules li għandek bżonn?  

IS-SUR NOEL CAMILLERI:  Ħafna mill-prodotti li noffru aħna huma prodotti għar-retail.   Fil-fatt qegħdin inħarsu lejn pajjiżi oħrajn u naraw kif b’xi mod nagħmlu bħalhom; ma rridx insemmi prodotti u pajjiżi.   Li qed inħarsu huwa li jkollna xi tip ta’ sistema għar-retail sector biex inkunu nistgħu nħaffu l-proċess meta noħorġu bonds.  U qegħdin inħarsu lejn sistemi li jistgħu jkunu utli għalina.

THE CHAIR:   Ma tistgħux tagħmlu xi forma ta’ reliance minn fuq is-sistema li juża l-istock exchange għar-retail, rather than making  your own system?  Qisek, biex ngħid hekk, tuża l-custody services tagħhom.

IS-SUR NOEL CAMILLERI:  Meta aħna nitkellmu fuq applications, għalkemm dawn jiġu għandna physically, electronically  jaslu wkoll, u għand il-Borża jmorru b’mod elettroniku.  What we were thinking about hi jkun aħjar jekk ikun hemm xi sistema li biha l-proċess kollu, mill-application sakemm niġu biex nirreġistraw mal-Borża, ikun kollu electronically jew automated.  

THE CHAIR:  Meta l-Borża toħroġ bonds tal-privat, il-privat m’għandux sistema hu.

IS-SUR NOEL CAMILLERI:  Ikollu jappunta Reġistratur.

THE CHAIR:  Jiġifieri sistemi jeżistu.  Jiġifieri jista’ jkun ikun jaqbillek li minflok tagħmel is-sistema tiegħek, you farm that function out.  Naħseb li tiġik orħos milli tagħmel  a whole electronic system just for the retail, għax fir-realtà il-management tal-public debt tiegħek trid.  

IS-SUR NOEL CAMILLERI:  Rigward l-aspett ta’ risk management, hemm sistemi oħrajn li qed inħarsu lejhom.  Ovvjament dawn huma l-iktar sistemi għoljin when it comes to risk management.  Anke l-Commonwealth Secretariat urewna xi sistemi li nistgħu forsi nużaw ‘il quddiem and we are considering it, imma hemm il-kwestjoni tar-riżorsi;  dawn l-affarijiet anke biex tikkunsidrahom jeħdulek il-ħin.  

THE CHAIR:  Xtaqt li nibdew induru ftit il-contingent liabilities jew aħjar il-letters of comfort  u l-bank guarantees.  Wieħed mill-ewwel jinnota li f’paġna 63 hemm li l-ammont ta’ contingent liabilities żdied minn €1.2 biljun fl-2013 għal €1.4 biljun fl-2014.  Jekk immorru fuq l-ammonti ninnutaw li diversi minnhom żdiedu partikolarment minħabba l-kwestjoni ta’ Enemalta.  Ir-realtà hi li din il-kwestjoni tintlaqat minn diversi aspetti; l-aspett ta’ Enemalta nnifisha, l-aspett ta’ Electrogas u l-aspett tal-Petroleum Division.  Jiġifieri hemm tliet aspetti minn fejn qed jiġu effettwati.  

Jekk inħarsu lejn il-garanziji ta’ Enemalta naraw li dawn żdiedu minn €488 miljun għal €523 miljun, però imbagħad ninnutaw li ħarġet il-garanzija lil ElectroGas li sa hawnhekk kienet tirrifletti ruħha ta’ €88 miljun, għalkemm f’Diċembru qed jidhru €30.7 miljun.  Jekk però jekk taqra n-nota, din tgħidlek li l-garanzija totali hija ta’ 80% ta’ €110 miljun, li mbagħad jidher – ovvjament minn dak li ntqal fil-media mhux x’qal ir-rapport għax fir-rapport ma toħroġx – li dan l-ammont jitla’ għal €360 miljun.    

Hemm imbagħad il-€85 miljun garanzija li ngħatat il-Petromal biex, jekk qed nifhem sew, tinxtara l-Petroleum Division mill-kumpanija Enemed.  

Dwar il-kwestjoni tal-garanzija tal-ElectroGas nafu li bħalissa din qed tiġi evalwata mill-Kummissjoni Ewropea.  Ovvjament hija bla preċedent fl-ammont li ngħata, mhux lill-privat għax il-ME il-ħin kollu toħroġ garanziji lill-privat għas-soft loans li tagħmel, għalkemm mhux fuq livell ta’ ammonti li qed nitkellmu dwar l-ElectroGas.  Il-concern  tal-kumment tiegħi hu kif inħarġet garanzija ta’ €360 miljun lil entità li hija privata u li tefgħet tender għal dan il-proċess u li fih il-Gvern fl-ebda stadju ma qal li kien lest jagħti garanzija ta’ dak l-ammont.  Kieku xi ħadd qalli li l-Gvern kien se jagħti dik il-garanzija, forsi kont nitħajjar nidħol jien ukoll!  Il-Gvern ma qalx li kien se jagħti tali garanzija u ovvjament dik jista’ jkun li llimitat lil min  jista’ jipparteċipa f’dak il-proċess.  

IS-SUR ALFRED CAMILLERI:  L-ewwel nett irrid ngħid li jien se nikkummenta fuq il-proċess li bih inħarġet il-garanzija, mhux fuq il-policy jekk għandhiex tinħareġ garanzija jew le.  Għax fil-ħruġ ta’ garanzija għandek żewġ aspetti, għandek id-deċiżjoni li tinħareġ garanzija, u l-proċess li bih tinħareġ garanzija.  Il-kumment tiegħek, Mr Chairman, huwa bażikament fuq livell ta’ policy.  Jiena personalment, flimkien man-nies tekniċi tiegħi, nistgħu nikkummentaw fuq il-proċess li  bih inħarġet il-garanzija, mhux fuq il-policy għax dik hija deċiżjoni governattiva.  

THE CHAIR:  Imma dwar il-proċess innifsu...

IS-SUR ALFRED CAMILLERI:  Il-proċess innifsu huwa wieħed relattivament tekniku.   Ovvjament issir due diligence, kif ssir is-soltu, favur min se tinħareġ il-garanzija u nitolbu ċerti rapporti dwar favur min se nitolbuha u x’riskji se jittieħdu.  F’dan il-każ ħadna ħafna safeguards biex nissalvagwardjaw l-interessi tal-Gvern.  Hawnhekk qegħdin nitkellmu fuq garanzija fejn apparti l-main guarantee, hemm ukoll numru ta’ agreements li ġew innegozjati minn timijiet diversi ta’ avukati.  Aħna kellna l-avukati tagħna bħala Gvern; jien dejjem kont ninsisti li jkun hemm l-Attorney General kif ukoll xi avukati jassistuh biex jagħtu parir lilna bħala Ministeru għall-Finanzi.  Kien hemm ukoll team ta’ avukati mqabbad mill-Ministeru għall-Enerġija li kienu qegħdin iħarsu lejn l-istess issues, imma b’metodu ftit usa, anke fil-kuntest ta’ dak li ġie nnegozjat ma’ ElectroGas.  Kien hemm ukoll l-avukati tal-konsorzju ta’ banek.  Irrid ngħid li dawn huma garanziji li ġew innegozjati fuq numru pjuttost twil ta’ xhur.  

Min-naħa l-oħra għamilna due diligence, tlabna rapporti anke minn ditti ta’ awdituri stabbiliti u magħrufin dwar l-istakeholders prinċipali u ssottomettejna kollox lill-iState Aid Monitoring Board biex tiġi cleared mill-lat ta’ state aid.   Bħalissa għadu għaddej fi proċess fuq livell ta’ Directorate General (DG) for Competition, imbagħad inħarġet il-garanzija meta kien hemm sodisfazzjon li abbażi tal-evalwazzjoni stajna noħorġu l-garanzija.  Hawnhekk ġie rrappurtat għax kien laħaq ġie; kif nagħmlu s-soltu aħna nirrappurtaw il-garanziji lill-Awditur Ġenerali u lill-Uffiċċju Nazzjonali tal-Istatistika għax hemm obbligu legali li dawn jiġu rrappurtati.  Kif isir is-soltu, l-ewwel parti tal-garanzija – li hija garanzija ta’ 80% u li tammonta għal €110 miljun – sa Diċembru ġew disbursed €30 miljun, liema ammont huwa dak li qed jidher fir-rapport tal-Awditur Ġenerali.

THE CHAIR:   L-iState Aid Monitoring Board ta risposta formali li jgħid li skont hu din ma tiksirx proċeduri ta’ competition?

IS-SUR ALFRED CAMILLERI:  Qabel ma aħna noħorġu garanzija, dejjem naraw li jkollna l-konfort li dak li qegħdin nagħmlu huwa skont l-istate aid rules u fuq din il-garanzija hemm premium li jrid jitħallas.  Fil-fatt niddubita jekk illum għadx baqagħlna garanziji antiki li fuqhom ma jitħallasx premium, u meta niġu biex inġeddu l-waħdiet li għad fadal, qegħdin nerġgħu nidħlu fihom, naraw l-affarijiet, u normalment nimponu premium għax dak huwa meħtieġ skont l-istate aid rules.  Ma rridux ninsew li hawnhekk għandna garanziji antiki li dak iż-żmien ma kenux regolati b’dan il-mod u allura r-reġim kien differenti, imma llum prattikament il-garanziji kollha, inkluż din li qed insemmu hawnhekk, jgħaddu mill-iState Aid Monitoring Board u fuqhom hemm premium li jinħadem b’ċerta formola li hija ddettata mill-istate aid rules.  F’ħafna mill-każijiet aħna nieħdu żewġ tipi ta’ pariri,  parir mingħand professjonisti li normalment tkun kumpanija tal-awdituri, u parir ukoll mill-bank għax ħafna drabi d-differential bejn ir-rati tal-interessi li l-bank jiċċarġja fl-assenza ta’ garanzija u dik li lest jiċċarġja meta jkollok garanzija fil-post, hija indikattiva ħafna tal-cost tal-garanzija li għandu jiġi impost fuq tali garanzija.  

ONOR. JOE FARRUGIA:   Fuqhiex ikun il-premium?  Fuq il-garanzija?

IS-SUR ALFRED CAMILLERI:  Il-premium huwa fuq il-garanzija, jiġifieri huwa l-cost tal-garanzija.  Aħna ma nagħtux garanzija mingħajr spiża, jiġifieri it’s not a free lunch, u din nimponuha fuq kulħadd.  Jiġifieri Enemalta jħallsu l-premium, entitajiet oħrajn jħallsu l-premium u l-Petromal iħallsu l-premium wkoll.  

ONOR. JOE FARRUGIA:  Il-premium jiġi kkalkulat skont l-ammont ta’ garanzija?  

IS-SUR ALFRED CAMILLERI:  Il-premium jiġi kkalkolat skont l-ammont ta’ garanzija, hi min hi l-entità, jiddependi...

ONOR. JOE FARRUGIA:  Imma hemm xi persentaġġ?

IS-SUR ALFRED CAMILLERI:  Teżisti formola li m’għandix kopja tagħha hawnhekk.  Jekk ikun hemm talba għaliha nkunu nistgħu nġibulkom kopja u nġibu wkoll it-tekniċi biex jispjegaw huma.

THE CHAIR:  Sur Camilleri, inti għedt li sar proċess ta’ due diligence, u fil-media ħareġ li l-Gasoil, li suppost kienet parti mill-konsorzju – jidhirli li kellha 33% – u li kienet listed fuq l-exchange l-Ingilterra, ġiet delisted u li jekk wieħed iħares lejn il-financial statements tagħha jara li there’s nothing to write home about fihom.  X’ħareġ mid-due diligence tagħkom dwar din l-entità u l-entitajiet l-oħra li kienu parti mill-konsorzju?

IS-SUR ALFRED CAMILLERI:  Ir-rapport li kellna aħna mill-Awditur dwar l-ElectroGas kien wieħed favorevoli.
THE CHAIR:  Imma favorevoli f’liema sens?  X’jgħid fil-fatt?  

IS-SUR ALFRED CAMILLERI:  Favorevoli fis-sens li hawnhekk m’għandniex kumpanija li mhijiex financially sound.  

THE CHAIR:  Imma kieku kienet financially sound setgħet tissellef hi mill-banek, ma kienx ikollha bżonn tiġi għall-garanzija għandna.   Il-fatt li resqet fuq il-Gvern u qaltlu li ma rnexxilhiex issib l-investituri u qaltlu li jekk irid li tagħmel il-proġett, irid jagħtiha garanzija ħalli tmur tissellef mingħand il-banek...  Infakkar li dan il-proġett suppost kellu jġib il-finanzjament waħdu.  

IS-SUR ALFRED CAMILLERI:  Il-proċess tal-istate aid clearance minn Brussels hu li hu, jieħu ammont ta’ tul għax ikun hemm is-security of supply agreement qed jiġi evalwat mid-DG for Competition, u allura sakemm ikun għadu għaddej il-proċess tal-clearance, inħass il-ħtieġa ta’ din il-garanzija.

ONOR. MARIO DE MARCO:  Iċ-Chairman staqsik dwar id-due diligence għax-shareholders, apparti ta’ ElectroGas.  Qed nassumi li dik saret. 

IS-SUR ALFRED CAMILLERI:  Saret mir-rapport tal-awdituri.  

ONOR. MARIO DE MARCO:  U ma kien hemm l-ebda tħassib dwar xi wieħed mix-shareholders ta’ ElectroGas?

IS-SUR ALFRED CAMILLERI:  Wieħed mix-shareholders, insejt liema wieħed kien, ħareġ mill-konsorzju qabel ingħatat il-garanzija.  Jiġifieri aħna bażikament ħdimna fuq dak il-post exit scenario.  

ONOR. MARIO DE MARCO:  Il-Ministru għall-Finanzi kien ikkonferma li huwa intiż li din il-garanzija tkun temporanja.  

IS-SUR ALFRED CAMILLERI:  Hekk hu.

ONOR. MARIO DE MARCO:  U jekk m’iniex sejjer żball, meta kienet ħarġet fil-media madwar sena ilu kienet issemmiet indikazzjoni ta’ xi massimu ta’ tmien xhur.

IS-SUR ALFRED CAMILLERI:  22 xahar.

ONOR. MARIO DE MARCO:  Allura għadna qed nistennew il-proċess għaddej.

IS-SUR ALFRED CAMILLERI:  Il-proċess tal-istate aid minn Brussels għadu għaddej as we speak.

ONOR. MARIO DE MARCO:  U meta beda?

IS-SUR ALFRED CAMILLERI:  Data m’għandix eżatt, imma dak huwa proċess ieħor li ma nistax nitkellem dwaru jien u lanqas qiegħed f’idejna bħala Ministeru għall-Finanzi għax il-proġett mhuwiex tagħna.  Il-proġett mhuwiex immexxi mill-Ministeru għall-Finanzi, imma huwa mmexxi minn ministeru ieħor u allura naħseb ma jkunx għaqli min-naħa tiegħi li nitkellem fuqu għax filwaqt li naf ċerti dettalji għax ovvjament jinteressana u qegħdin nitkellmu fuq xi ħaġa importanti, aħna dħalna fih mill-punto di vista ta’ garanzija.  

ONOR. MARIO DE MARCO:  Ma rridx inkun pessimist, però l-agħar ipotesi hi li jkun hemm problema ta’ state aid clearance għas-security of supply agreement.  F’dak il-każ x’jiġri?

IS-SUR ALFRED CAMILLERI:  L-ewwel nett, qegħdin nitkellmu dwar ipotesi...

ONOR. MARIO DE MARCO:  Imma l-garanzija ngħatat preċiżament fuq dik l-ipotesi.  

IS-SUR ALFRED CAMILLERI:  Le, ma ngħatatx fuq dik l-ipotesi, il-garanzija ngħatat abbażi tal-proġett fl-intier tiegħu u l-financial soundness tal-konsorzju li qed imexxih, abbażi tal-kuntratti li hemm in place, imma m’hemm l-ebda kontra-indikazzjoni li l-proċess jista’ ma jiġix approvat u m’hemm xejn li jgħidlek li jekk hemm xi tweaking xi jsir li ma jistax isir.  

ONOR. MARIO DE MARCO:  Però jekk qed nifhem sew, it-talba minn ElectroGas lill-Gvern biex joħroġ din il-letter of guarantee bdiet preċiżament għax is-security of supply agreement kellu jgħaddi mill-istate aid clearance.  Li kieku ma kienx hemm bżonn dan kollu, kieku ElectroGas ma kenitx se ddur fuq il-Gvern għal din il-letter of guarantee.  

IS-SUR ALFRED CAMILLERI:  Id-deċiżjoni ovvjament hija tal-Gvern; din hija deċiżjoni ta’ policy.

ONOR. MARIO DE MARCO:  Marbuta mal-fatt li dan il-proċess ta’ state aid clearance ma sarx qabel, imma għal xi raġuni jew oħra sar wara.

IS-SUR ALFRED CAMILLERI:  Il-proċess tal-istate aid huwa wieħed li jtul.  Pereżempju jien niftakar il-proċess tal-Air Malta li ma kienx wieħed ħafif u li sar mil-lum għal għada.  Aħna morna l-Parlament u ħadna ċerti deċiżjonijiet interim u saru ċerti affarijiet sakemm isir il-proċess.  Il-proċess tal-istate aid ma’ Brussels mhuwiex wieħed li jsir mil-lejl għan-nhar, imma huwa proċess interattiv sakemm issir l-applikazzjoni formali.  U dan jieħu xhur twal.  Jiġifieri m’aħniex qegħdin nitkellmu fuq proċess li normalment jieħu xahrejn; jieħu ħafna iktar minn daqshekk.  

THE CHAIR:  Jiġifieri qed naqblu li l-Gvern qed jitlob għall-approvazzjoni ta’ state aid, għax jekk m’hemmx state aid, l-iState Aid Monitoring Board li huwa f’pajjiżna, kien sempliċement jgħid lill-Ministru għall-Enerġija jew lill-Ministeru għall-Finanzi to go ahead because it does not constitute state aid.

IS-SUR ALFRED CAMILLERI:  Kif taf inti, fuq proġetti maġġuri huwa dejjem għaqli li ddaħħal DG for Competition.  Fuq il-garanzija – u jiena fuq il-garanzija nista’ nitkellem għax dik kienet fir-remit tagħna bħala Ministeru għall-Finanzi – aħna morna għand l-iState Aid Monitoring Board biex nieħdu l-clearance, imma anke l-istess garanzija issa daħlet fil-basket kollu u d-DG for Competition huwa notifikat ukoll.

ONOR. MARIO DE MARCO:  Anke bil-garanzija.

IS-SUR ALFRED CAMILLERI:  Iva, il-garanzija għamilniha pubblika.  F’Awwissu tas-sena li għaddiet saru stqarrijiet fuq livell ministerjali li bihom, il-garanzija ta’ €360 miljun kif ukoll it-termini tagħha saru pubbliċi. Ovvjament id-dokumentazzjoni ma saritx pubblika għax ħafna minnha hija kummerċjalment sensittiva – dan mhux dokument wieħed, imma huma serje ta’ dokumenti; wieħed jorbot lill-ieħor – imma dak li qed jiġi rrappurtat hawnhekk hu l-ewwel garanzija, it-tieni garanzija saret pubblika u jien naħseb li fir-rapport li jmiss tal-Awditur se tiġi rrappurtata.  

THE CHAIR:  Ħalli nerġa’ nieħdok pass lura.  Il-Gvern għamel due diligence fuq ix-shareholders tal-konsorzju ta’ ElectroGas li qed nifhem li kienu ħamsa jew erbgħa u issa spiċċaw erbgħa jew tlieta, għax ovvjament kien hemm dubju fuq wieħed.  Però jien nifhem li d-due diligence ma sarx biex naraw jekk dawn għandhomx financial standing biex jagħmlu l-proġett, għax kieku kellhom il-financial standing biex jagħmlu l-proġett ma ġewx għandna in the first place; m’għandix bżonn garanzija jekk jiena għandi l-financial standing.  Jiġifieri sine qua non, dawn ma kellhomx financial standing minkejja dak kollu li seta’ intqal fil-proċess innifsu li dawn se jiffinanzjaw il-proġett huma għax għandhom il-financial standing.  Il-fatt sempliċi li ġew għand il-Gvern u talbuh garanzija ta’ €360 miljun, għall-man in the street tfisser li dan kellu problema finanzjarja għaliex fil-call ma kienx hemm li l-Gvern se jagħti garanzija, u issa fl-2015 ħareġ li kien hemm bżonn ta’ garanzija.   Jiġifieri l-Gvern qed jerfa’ riskju, għax financial standing biex jagħmlu l-proġett huma ma kellhomx, u ħriġna din il-garanzija li l-Ministru għall-Finanzi sejħilha “unprecedented”.  Naħseb li kulħadd jaqbel li qatt ma ngħatat garanzija ta’ €360 miljun mill-Istat lil entità privata.  U hemm żewġ riskji, wieħed minnhom hu li l-Kummissjoni tgħid li huwa każ ta’ state aid u ma tistax tagħti l-garanzija.  Veru li wieħed jista’ jgħid li din hija suppożizzjoni, imma dan jista’ jimplika serjament fuq il-proġett innifsu għax m’aħniex qed nitkellmu fuq €10 miljun – li diġà huma ħafna – imma qed nitkellmu fuq €360 miljun.  Is-suppożizzjoni l-oħra hi li l-Unjoni Ewropea tgħid li l-garanzija ma tikkostitwixxix state aid u tista’ tingħata l-garanzija b’ċerti kundizzjonijiet.  Anke l-Ingilterra kien hemm każ simili u l-Kummissjoni ma rtirathiex kompletament imma mponiet ċerti kundizzjonijiet fuq profittabilità, kemm tista’ ssir mill-entità, x’kontrolli extra jridu jsiru, eċċ.  Għax dawn huma fondi pubbliċi u allura l-poplu qiegħed jerfa’ r-responsabilità ta’ dak il-proġett, liema responsabilità kienet oriġinarjament se tintrefa’ kompletament minn investitur privat u l-poplu kellu biss jieħu l-enerġija bi prezz irħas.  Imma issa s-sitwazzjoni mhijiex dik; hemm din il-garanzija fin-nofs.  X’jiġri jekk wara t-22 xahar, l-investitur privat, minkejja li tkun għaddiet mill-clearance kollu tal-Unjoni Ewropea, effettivament ma jsibx min isellfu jew jinvesti miegħu?  Għax fil-mument li l-Gvern jgħidlu li għaddew it-22 xahar u se jkollu jirtiralu l-garanzija, il-banek se jgħidulu li mhumiex lesti li jkomplu jsellfuh bil-kundizzjonijiet ġodda li għandu, jew inkella jidħol xi investitur ġdid biex jiffinanzjah.  Xi ħadd se jħallas għal dan il-proġett; il-kont mhux se jibqa’ fl-arja mhux imħallas.

IS-SUR ALFRED CAMILLERI:  Jien ma naħsibx li nista’ nidħol nispekula dwar x’se jiġri.  Li naf huwa li ħriġna garanzija, ħarisna lejn ir-riskji, u ħadna s-salvagwardji kollha li stajna nieħdu fiċ-ċirkostanzi sabiex...  

THE CHAIR:  X’inhuma s-salvagwardji jekk il-proċess ifalli?  It-€360 miljun jkunu intnefqu!

IS-SUR ALFRED CAMILLERI:  Is-salvagwardji huma li l-proġett qed jitwettaq, u hemm maħsub li f’każijiet, jekk jinqalgħu xi diffikultajiet, bħala proġett huwa collateralable  ukoll.  Ovvjament huwa iktar dettaljat minn daqshekk, imma s-salvagwardji ttieħdu.  

THE CHAIR:  Jiġifieri effettivament qed ngħidu li jekk wara 22 xahar ma jidħolx investitur ieħor...

IS-SUR ALFRED CAMILLERI:  Imma dik hija spekulazzjoni!

THE CHAIR:  Imma l-kuntratt x’jgħid?

IS-SUR ALFRED CAMILLERI:  Dik hija spekulazzjoni!

THE CHAIR:  Ħallina mill-ispekulazzjoni!  Ħallini nkompli mbagħad għidli jekk iniex skorrett jew korrett fil-konklużjoni tiegħi.  Jekk tiġri ċirkostanza li wara li jiskadu t-22 xahar, la jidħol investitur ġdid biex jiffinanzja t-€360 miljun, u lanqas il-banek ma jibqgħu jsostnu dak il-finanzjament li bħalissa qed isostnuh għax hemm garanzija, u allura l-imprendituri privati ma jkollhomx minn fejn jiffinanzjawh, il-Gvern jieħu l-proġett?

IS-SUR ALFRED CAMILLERI:  Hija spekulazzjoni fis-sens li s’issa fil-proċess li wasal  fih...
 
THE CHAIR:  Imma hekk jistipula l-kuntratt jew le?  Jekk ma jistipulax hekk, m’iniex kopert!

IS-SUR ALFRED CAMILLERI:  Iva, jistipula hekk, jiġifieri tista’ sserraħ rasek hemmhekk.

THE CHAIR:  Tajjeb.

IS-SUR ALFRED CAMILLERI:  Imma l-ispekulazzjoni qiegħda fis-sens li inti qiegħed toħroġ bil-premessa li l-istate aid clearance minn Brussels mhijiex se tasal jew inkella se jinħolqu ċerti diffikultajiet.  Jien jidhirli li hekk għedt; jekk fhimtek ħażin, fehemni.

THE CHAIR:  Agħtini ċans ħalli nispjegalek.  Il-garanzija hija għal 22 xahar.

IS-SUR ALFRED CAMILLERI:  Iva.

THE CHAIR:  Issa jekk fil-punt tat-22 xahar, għal xi raġuni jew oħra l-banek ma jibqgħux jappoġġjaw il-proġett – jista’ jkun li jien bħala bank, minkejja li jgħaddi mill-istate aid, nirraġuna b’tali mod li ngħid li l-exposure huwa kbir wisq biex ikun miftuħ għandi mingħajr garanzija – is-salvagwardja hi li l-Istat jieħu over il-proġett kompletament hu.  

IS-SUR ALFRED CAMILLERI:  Iva.

THE CHAIR:  Dan ifisser li f’dak il-mument, dan l-ammont jidħol kollu fid-dejn ta’ Enemalta.  Mhux hekk?  

IS-SUR ALFRED CAMILLERI:  Imma dak huwa the worst case scenario, u qegħdin nitkellmu fuq ipotesi.  L-indikazzjonijiet s’issa, sa qabel ġejt hawn, huma li l-proċess ma’ Brussels miexi tajjeb u ma jidhirx li hemm issues li huma insormontabbli.  Ħafna mix-xogħol interattiv sar u allura naħseb li issa wasalna fi stadju fejn il-proċess se jitħaffef.  

THE CHAIR:  Rimarki?  L-Onor. Owen Bonnici.

ONOR. OWEN BONNICI:  Din il-garanzija qed issir lil investituri privati għal dan il-proġett, u l-investituri privati ma naħsibx li qed nagħmlu dan il-proġett biex jitilfu l-flus, imma qed jagħmluh biex jaqilgħu l-flus.  Dan kollu qed isir biex il-Gvern ikollu provvista ta’ enerġija, wassal biex roħsu l-kontijiet tad-dawl, eċċ.  Allura jekk nitkellmu fuq il-possibilità remotissima li l-Gvern jieħu l-proġett, il-proġett huwa wieħed li bih titlef il-flus, jew huwa proġett li fl-aħħar mill-aħħar huwa profitabbli?

IS-SUR ALFRED CAMILLERI:  Jien ma kontx involut fin-negozjar tal-proġett, imma għandi nifhem li l-proġett huwa wieħed profittabbli għall-investituri.  Kieku ma kenux se jidħlu għalih!

THE CHAIR:  Evidentement, però bħalma jiġri fi proġetti ta’ dan il-kobor, ikun hemm ir-riskji, u għar-riskji li hemm, la l-banek u lanqas l-investituri s’issa ma riedu jidħlu għalih.  Daħlu fih biss il-promoturi għax ma poġġewx flushom!  S’issa l-Gvern tahomlhom il-flus!

IS-SUR ALFRED CAMILLERI:  Għandek ir-riskji dejjem, imma ma rridux ninsew li hemm konsorzju ta’ banek internazzjonali u wieħed Malti wkoll, li b’garanzija, u mhux b’garanzija tal-Gvern, daħlu għalih.

THE CHAIR:  Daħlu għax bil-garanzija!  Neħħihielhom għada u jitilqu!

IS-SUR ALFRED CAMILLERI:  Imma imbagħad hemm arranġamenti.  Meta tiġi cleared l-istate aid minn Brussels – u kif diġà għedt m’hemm ebda indikazzjoni li se jkun hemm xi problemi insormontabbli – imbagħad jimxu.

THE CHAIR:  Jiġifieri int qed tgħid li l-exit clause tal-banek fis-self li għamlu hija biss il-clearance tal-istate aid.

IS-SUR ALFRED CAMILLERI:  Iva, bażikament dik hi.  Fi proġett ta’ din l-entità, id-DG for Competition dejjem jidħol fih, bħalma daħal f’tal-Airmalta.  F’tal-Airmalta stajna ngħaddu mingħajr riferenza lid-DG for Competition?  Naħseb li le.  U hawnhekk qed nagħmlu l-istess ħaġa; għandek l-istess parallel.

THE CHAIR:  Rimarki?  L-Onor. Mario de Marco.

ONOR. MARIO DE MARCO:  Il-Ministru tkellem dwar il-feasiblity tal-proġett.  Nifhem sew li l-feasability tal-proġett tal-investituri u l-profittibilità tal-proġett hija marbuta mas-security of supply agreement?

IS-SUR ALFRED CAMILLERI:  Jien li naf huma d-dettalji ġenerali tal-proġett.

THE CHAIR:  Aħna ma nafu xejn dwar il-proġett!  Lanqas biss ġie ppubblikat! (Interruzzjonijiet)  Qed nipprova ma nkunx political imma nkun tekniku.

IS-SUR ALFRED CAMILLERI:  Jien qed nitkellem minn punto di vista teknika biss.  Jekk tixtiequ tistaqsu dwar il-proġett, hemm il-Ministeru għall-Enerġija li kien il-promotur tal-proġett, u li naħseb huwa fl-aħjar pożizzjoni biex jirrispondi.

THE CHAIR:  Il-punt essenzjali li qed jagħmel l-Onor. de Marco hu li r-revenue stream hija garantita, u l-problema dwar dan il-kuntratt dejjem kienet li ma nafux il-pajjiż x’eżattament intrabat bih tramite dan il-ftehim, li jrid jitħallas fis-sena b’mod garantit.  Il-kelma pulita li qed tintuża hija minħabba s-security of supply...

ONOR. OWEN BONNICI:  Li wassal għal roħs fil-kontijiet.  Trid iżżidha fl-equation.

THE CHAIR:  Jien m’iniex qed nagħmel kummenti politiċi, imma qed nitkellem fuq il-garanzija.  Ċara u sempliċi.  Jekk irridu noqogħdu naħlu l-ħin tal-Kumitat fuq l-aspetti politiċi nista’ ngħid allura li ma nafx kemm se jkun orħas mill-interconnector għax s’issa huwa ppruvat li l-interconnector se jkun irħas!

ONOR. OWEN BONNICI:  M’għandu x’jaqsam xejn!

THE CHAIR:  Iva, u se jkollna nħallsu b’ogħla.

ONOR. OWEN BONNICI:  Ikun hemm energy mix.  Ħu paċenzja, agħtini ċans ħalli nispjega.

THE CHAIR:  Onor. Bonnici, jien evitajt li nidħol fil-politika.

ONOR. OWEN BONNICI:  Le, m’iniex se nidħol fil-politika – il-ħin tad-disgħa ta’ filgħaxija ma jippermettix li niddiskutu l-politika għax ma jagħmilx tajjeb għal saħħitna! – però bħala stat ta’ fatt biss, meta tinkorpora din in-narrattiva, żid ukoll li wassal għal roħs fil-kontijiet.

THE CHAIR:  Le s’issa għadu ma raħħasx il-kontijiet!  

ONOR. OWEN BONNICI:  Ma roħsux?!

THE CHAIR:  Roħsu l-kontijiet, imma mhux b’dan il-proġett għax dan il-proġett għadu lanqas biss tlesta!  Naqblu li mhux b’dan il-proġett roħsu.  

ONOR. OWEN BONNICI:  X’jiġifieri?

THE CHAIR:  Għalhekk qed ngħidlek biex ma naqilbux fuq livell politiku għax se noqogħdu...  (Interruzzjonijiet) Se jorħsu iktar minħabba dan il-proġett?  S’issa roħsu minħabba l-interconnector, minħabba l-impjant ta’ BWSC u minħabba li niżel il-prezz taż-żejt!  Full stop!

ONOR. OWEN BONNICI:  Sur President, inti bniedem intelliġenti...

THE CHAIR:  Għalhekk qed ngħidlek hekk, għax intelliġenti!

ONOR. OWEN BONNICI:  Ma rridx nidħol fil-kamp politiku...

THE CHAIR:  Daħħalt saqajt inti, mhux jien!

ONOR. OWEN BONNICI:  Ma jimpurtax, ma niddejjaqx.  Kulma qed ngħid huwa li fin-narrattiva kollha żid dan il-fattur li donnu għal xi naħa tal-Kamra huwa rrilevanti.

THE CHAIR:  Fir-realtà r-roħs tal-kontijiet għal dan il-proġett kien irrilevanti għax roħsu xorta mingħajru.  (Interruzzjonijiet)  J’alla jerġgħu jorħsu!  Il-Kamra tal-Kummerċ hekk qed titlob u l-Prim Ministru s’issa qalilha le.  Anke aħna hekk qed nitolbu għax fir-realtà l-prezz taż-żejt m’għadux $110-il barmil, imma qiegħed inqas minn $30-il barmil.  

ONOR. OWEN BONNICI:  Skont xi ħadd kellna nidraw il-kontijiet għoljin!  Imma ma rridx nidħol fil-politika.

THE CHAIR:  Onor. Bonnici qed nitkellmu fuq prezzijiet ta’ $110 mhux ta’ $30!

ONOR. OWEN BONNICI:  Imma dakinhar qatt ma kkwalifikajtha, issa qed tikkwalifikaha!  

THE CHAIR:  Issa qed nikkwalifikaha; bil-prezzijiet tal-żejt kif kienu, il-kontijiet ma setgħux jorħsu!

ONOR. OWEN BONNICI:  Tgħid mhux hekk!

THE CHAIR:  Ejjew ngħidu li intom mortu fil-politiku, aħna ppruvajna nżommu lura, imma jekk se noqogħdu nagħmlu dak l-argument...

ONOR. OWEN BONNICI:  Fuq in-narrattiva biss.

THE CHAIR:  Naqblu li n-narrattiva nagħmluha kollha: il-kontijiet ma roħsux minħabba dan il-proġett.
ONOR. OWEN BONNICI:  M’hu veru xejn!

THE CHAIR:  Dik hi n-narrattiva!  Tista’ tgħidilna kif roħsu minħabba dan il-proġett?

ONOR. OWEN BONNICI:  Żid fin-narrattiva l-fatt li roħsu l-kontijiet tad-dawl u l-ilma fil-kuntest tax-xogħol kollu li għaddej.

THE CHAIR:  Il-proġett lanqas hu lest!

ONOR. OWEN BONNICI:  Il-Ministru Mizzi ilu jispjega l-mod...

THE CHAIR:  Għadu ħadd ma fehemu!

ONOR. OWEN BONNICI:  Il-ġimgħa l-oħra għadni kif għamilt konferenza stampa, u hu kien ħdejja u spjega lill-ġurnalisti kollha kif u mhux kif.  Issa ejjew immexxu ħalli nagħlqu.  Konna sejrin tajjeb.

THE CHAIR:  Jien ukoll naħseb li konna sejrin tajjeb, imma mhux jien iddevjajt id-diskussjoni.  Ippruvajt ma nitkellimx dwar il-proċedura u nitkellem dwar il-garanzija.  Hawn qed nitkellmu fuq il-garanzija.

ONOR. OWEN BONNICI:  Anzi jien qgħadt lura ħafna, bi prudenza, imma tgħidha darba, tgħidha tnejn...

THE CHAIR:  Jien fuq il-garanzija staqsejt, la staqsejt fuq kontijiet u lanqas fuq affarijiet oħrajn għax mhumiex rilevanti għad-diskussjoni.  Il-kontijiet roħsu għal raġunijiet kompletament differenti.  Żgur li fl-2014...  (Interruzzjonijiet)  Nistgħu noqogħdu nagħmlu diskussjoni dwar jekk kellniex bżonnu dan il-proġett, imma m’aħniex nagħmlu dik id-diskussjoni.  Il-fatti juru li ma kellniex bżonnu għax, kif qed tgħid inti, il-kontijiet roħsu!  

ONOR. OWEN BONNICI:  Onor. Fenech, int qed tgħid “nistgħu nagħmlu dibattitu”, imbagħad titfa’ statement.  You are incorrect!  Skorrett!  Skont int, dan ir-roħs qatt ma seta’ jiġri!  Inti qiegħed on record tgħid affarijiet bħal “Alice In Wonderland” u “id-daħka tal-millenju”.  Kollu għedtu dan id-diskors inti!

THE CHAIR:  Qegħdin naħlu l-ħin tal-Kumitat.  “Alice In Wonderland” għedtha mhux għar-roħs tal-kontijiet imma għall-proġett kif kien deskritt mill-Onor. Konrad Mizzi qabel l-elezzjoni. Dan il-proġett mhuwiex kif kien iddeskrivih l-Onor. Konrad Mizzi qabel l-elezzjoni.  L-Onor. Konrad Mizzi ma qalilniex li kien se jagħmel vapur f’nofs il-baħar imma qalilna li se jagħmel żewġ tankijiet.  Jekk trid nagħmlu dak id-dibattitu, nagħmluh kollu, mhux biċċa!

ONOR. OWEN BONNICI:  M’għandix diffikultà!  Meta trid nagħmlu dan id-dibattitu, imma naqbel miegħek li l-ħin issa ma jippermettix.

THE CHAIR:  Mela ma niżvijjawx lill-Kumitat!

ONOR. OWEN BONNICI:  Però semmi kollox, mhux parti biss.

THE CHAIR:  Ma nistax insemmi kollox għax il-garanzija ma titkellimx fuq roħs tal-prezzijiet.

ONOR. OWEN BONNICI:  Hija parti minn strateġija sħiħa.

THE CHAIR:  Il-garanzija titkellem fuq roħs tal-prezzijiet?

ONOR. OWEN BONNICI:  Security of supply mhux hekk tfisser!

THE CHAIR:  Dik inti trid tpoġġiha hekk!  Security of supply hija security of supply.

ONOR. OWEN BONNICI:  Security of supply hija metodu ta’ kif tiggarantixxi li ma jkollokx is-sitwazzjoni li kien ikollna qabel.  Meta trid nagħmlu dibattitu kemm hemm bżonn!

THE CHAIR:  Onor. Bonnici, il-kuntratt mhuwiex imqiegħed fuq din il-Mejda, jiġifieri lili tagħmillix asserzjonijiet li joħorġu minn kuntratt li jien ma nistax nara.  Meta l-Gvern jagħżel li jkun trasparenti u jżomm mal-wegħda li jippubblika l-kuntratti, imbagħad nagħmlu d-diskussjoni fuq x’inhu...

ONOR. OWEN BONNICI:  Onor. Fenech, taf kemm-il spjega ta l-Ministru Mizzi?

THE CHAIR:  U wiegħed li se jippubblika l-kuntratti u għadu m’għamilhiex!  

ONOR. OWEN BONNICI:  Taf kemm-il spjega ta?

THE CHAIR:  U taf kemm-il darba qal li se jippubblika l-kuntratt?

ONOR. OWEN BONNICI:  Sal-ġimgħa l-oħra kien qed jagħti spjega f’konferenza stampa fejn kont ħdejh jien u kont qed nisimgħu b’widnejja.

THE CHAIR:  Però la għad hemm id-domandi fuqu, sinjal li għadu ma spjegax biżżejjed għax għadu ma ppubblikax il-kuntratt.  Jien naħseb li l-vera domanda trid issir dwar kif dan il-kuntratt qiegħed jorbot lil pajjiżna.

ONOR. OWEN BONNICI:  Forsi xi ħadd għadu ma jistax jifhem kif roħsu l-kontijiet meta hu kien jgħid li qatt ma setgħu jorħsu!  Ejjew ħalli nkomplu.

THE CHAIR:  Dik hija l-political spin faċli biex tirredikola dak kollu li jsir bħala diskussjoni!  Però ħalli nkomplu.  Hemm aktar domandi fuq il-garanzija? Ma jidhirx li hawn għalhekk se ndur għall-kumment li hemm dwar il-garanzija li ngħatat lil Petromal.  Tista’ tispjegalna ftit għaliex ingħatat il-garanzija?

IS-SUR ALFRED CAMILLERI:  Bażikament il-garanzija hija a favur Petromal, li hija holding company li tagħha l-Enemed hija sussidjarja, biex tinxtara l-Petroleum Division mingħand Enemalta.

THE CHAIR:  Issa rridu niftakru li l-perjodu li qed nitkellmu dwaru huwa l-2014.  Nafu li f’dak il-perjodu l-Gvern kellu ammonti sostanzjali li kellu jirċievi mingħand Enemalta għal sisa fuq il-fuel.  Fil-fatt mir-rapport joħroġ li matul dik is-sena dan l-ammont naqas b’mod sostanzjali għax inbigħet il-Petroleum Division u bil-flus li nġabbru mill-Petroleum Division inqatgħu d-djun li kellha Enemalta mal-Gvern fuq is-sisa.  Naqblu?
IS-SUR ALFRED CAMILLERI:  Kienu parti minnhom. Il-flus li jiġu għand il-Gvern ma jkunux ittimbrati “dawn” minn tal-Petroleum Division u l-“oħrajn” minn...

THE CHAIR:  Fir-realtà l-prezz taż-żejt ma kienx li huwa llum u li kieku kien hekk Enemalta ma kienx ikollha minn fejn tħallas.

IS-SUR ALFRED CAMILLERI:  L-Enemalta ħallset lura s-sisa.

THE CHAIR:  Naqblu illi kieku ma ħallsitx lura dak l-ammont ta’ sisa, id-deficit għal dik is-sena ma kienx jintlaħaq?

IS-SUR ALFRED CAMILLERI:  Ma naqbilx għax is-sisa tiġi accrued.

THE CHAIR:  Bħala received.

IS-SUR ALFRED CAMILLERI:  Hekk hu.

THE CHAIR:  Imma jekk jien ma nirċivihiex...  Tiġi accrued għax għandi ċertezza li se nirċivieha!

IS-SUR ALFRED CAMILLERI:  Is-sisa kienet ilha tiġi accrued jidhirli mill-2012, l-ammonti telgħu, u allura ma kienx iħalli impatt fuq id-deficit.  Ovvjament jekk il-flus jibqgħu ma jiġux...  Aħna konna ninsistu ma’ Enemalta – jien kont ninsisti b’mod regolari – li jibqgħu jmexxu sakemm ovvjament dak li kellu jitħallas, tħallas kollu u llum qegħdin regolari xahar wara xahar.  

THE CHAIR:  B’din il-garanzija, Petromal marret tissellef mill-bank.  Hux hekk?

IS-SUR ALFRED CAMILLERI:  Iva.

THE CHAIR:  Kif wasal il-Gvern biex ikklassifika d-dejn li għamlet Petromal jew Enemed?  Ma nafx liema waħda minnhom.

IS-SUR ALFRED CAMILLERI:  Dak sar proċess mal-Eurostat.  Inti taf li meta niġu għad-deleniation biex nistabilixxu jekk entità, for statistical purposes, hijiex within Government jew inkella outside Government, hemm proċess li fih irid jiġi engaged il-Eurostat.  F’dan il-każ kien hemm dak il-proċess, jiġifieri we engaged Eurostat qabel ma stabbilixxejna u għamilna l-istess proċess li għamilna fil-każ ta’ entitajiet oħra li stabilixxa l-Gvern.  Hawnhekk irridu nirrikonoxxu li l-proċess kien ftit eħfef, fis-sens li hawnhekk għandek twaqqif ta’ kumpanija li hija definittavament u kummerċjalment orjentata lejn is-suq u allura m’għandekx subventions u d-deċiżjoni bil-miktub...

THE CHAIR:  Jiġifieri ġie cleared ma’ Eurostat.

IS-SUR ALFRED CAMILLERI:  Definitivament; hemm il-clearance u l-approval minn Eurostat; ġiet stabilita li hija outside Government for defecit and debt purposes.  Kieku mhux hekk, dawn il-€85 miljun kienu jidhru fid-dejn għax id-dejn ta’ Petromal kien jiġi konsolidat u lanqas kienet tidher hawn.  

THE CHAIR:  Għalhekk qed nistaqsi ġibtux clearance għax inkella tkun trid tidħol fid-deficit.

IS-SUR ALFRED CAMILLERI:  L-ewwel ma kienu jidħlu huwa fid-deficit bħala nefqa tal-Gvern, imbagħad kienu jidħlu fid-dejn bħala dejn tal-Gvern.  

THE CHAIR:  Hawn aktar domandi?  Ma jidhirx li hawn għalhekk nirringrazzjakom u naġġorna l-Kumitat.

Fid-18p.m. il-Kumitat aġġorna.

